
 Њафтанома дар Вазорати 
фарњанги Љумњурии 
Тољикистон тањти №0054/
РЗ сабти ном шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. 
Барои дар дигар нашрияњо 
чоп намудани матолиб ва 
иќтибосњо аз «Тољикистон» 
зикри манбаъ њатмист. Њуќуќи 
муаллифии њамаи матолиби 
шумора ба идораи њафтаномаи 
«Тољикистон» тааллуќ 
доранд ва тибќи ќонунгузории 
Љумњурии Тољикистон ва 
байналмилалї њифз карда 
мешаванд. Њафтанома аксњо ва 
маводњои љолибро аз шабакаи 
Интернет мавриди истифода 
ќарор медињад. Њафтанома 
масъулияти маводњои 
интиќодї ва хусусияти 
таблиѓотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА
РЕКЛАМА 
ш. Душанбе, хиёбони 
С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

ТЕЪДОДИ НАШР:
33 000 нусха.

САРИ САБЗ

- Чил сол хонаи дую-
ми мо Иттифоқи нависандагон 

буд. Ҳоло роҳ каме дур аст. Духтурҳо 
гуфтанд, ки буғумдард дорам. Роҳгардӣ 
каме мушкил аст. Барои ҳамин, гоҳо асо 
мегирам. Бинобар ин, кам сӯйи Итти-
фоқи нависандагон меравам.

- Хуб хизмат кардед, устоди азиз. 
Роҳ дур ҳам бошад, монед акнун аъзои 
Иттифоқи нависандагон барои хабар-
гирии шумо ба хонаатон биёянд. Қисми 
зиёдашон асобадаст нестанд, чун, тав-
ри маълум, ҳайат ҷавон шудагӣ.  

- Бисёре аз омӯзгорон 
ба ғайр аз дарсу таълим ба корҳои 

эҷодӣ машғул намешаванд. Ба назари ман, 
чунин ашхос рисолати асосии худро ба таври 
ҳамаҷониба ба анҷом намерасонанд. Чун 
омӯзгор, бахусус устоди мактаби олӣ бояд 
як шахсияти эҷодкор бошад.

- Устодони азиз ҳамон дарсҳояшонро бе 
каму кост гузаранд, барои шогирдон ҳамин 
кофист. Агар ягон нафарашон сахт хоҳиши 
эҷодкорӣ дошта бошад, метавонад танҳо 
шоир ё нависанда шавад, чунки машғул шу-
дан ба чанд кор сифатро мекоҳонад. 

- Вақте тиҷоратро оғоз 
кардам, сармояву таҷрибаи 

зиёде надоштам. Вале боварии зиёд ба худ 
доштам. Ман дигар аз оғоз кардани ягон 
кори хуб тарс надорам. Дар кори тиҷорат 
фаҳмидам, ки на ҳама он чизе, ки дигарон 
мегӯянд, фармоиш додан лозим.

- Офарин ба ҳиммату қудрататон! 
Аммо баъди ин суханонатон, боварӣ 
доред, ки чизе шумо дар кори тиҷорат 
мегӯед, дигарон фармоиш медиҳанд? Зе-
ро тиҷорат пеш рафта истодааст ва 
қариб ҳамаи тоҷирон корчаллони хубанд. 

Раҳмат НАЗРӢ, 
Шоири халқии 
Тоҷикистон

Мирзоҳусайни БАДАЛИПУР, 
устоди Донишгоҳи миллии 
Тоҷикистон

Аюбҷон ОДИНАЕВ, 
блогери ҷавони 
тоҷик

ХАТЛОН: НАЌША АЗ 50%ГУЗАШТ

НИМПАЙКАРАИ ЌАЊЊОР 
МАЊКАМОВ ДАР ХУЉАНД 

Нақшаи ҷамъоварии пахта 
дар шаҳру ноҳияҳои пахтакори 
вилояти Хатлон аз 50 дарсад 
бештар шуд. Ҳоло ҷамъоварии 
пахта идома дорад.

Аз миёни шаҳру ноҳияҳои 
пахтакори вилояти Хатлон танҳо 
шаҳри Бохтар ва Левакант нақ-
шаро пурра иҷро кардаанд. Дар 
боқимонда минтақаҳои вилоят 
ҷамъоварии пахта идома дорад.

Аз миёни 19 шаҳру ноҳияи 
пахтакор Данғара, Ёвон, Вахш, 

Шаҳритус ва ноҳияи Дӯстӣ аз 
60 то наздики 80 дарсад нақша-
ро таъмин кардаанд. Ноҳияҳои 
Кӯшониён, Абдураҳмони Ҷомӣ 
ва Носири Хусрав нақшаро каму 
беш то 60 дарсад иҷро кардаанд.

Шаҳру ноҳияҳои Мир Сайид 
Алии Ҳамадонӣ, Восеъ ва Кӯлоб 
дар вилояти Хатлон нишондоди 
паст доранд. Дурнамо имсолаи 
пахта дар вилояти Хатлон 271 ҳа-
зор тонна буда, то имрӯз нақша 
беш аз 50 дарсад таъмин шудааст.

21-уми октябр дар майдо-
ни «Ситораҳои Хуҷанд» ним-
пайкараи Қаҳҳор Маҳкамов, 
ходими давлатӣ ва сиёсии 
Тоҷикистон гузошта шуд.

Дар маросими пардабар-
дорӣ аз рӯи нимпайкара раи-
си вилояти Суғд, раиси шаҳри 
Хуҷанд, намояндагони мақо-
моти давлатӣ, собиқадорони 
меҳнат, аҳли зиё, шахсиятҳои 
маъруфи кишвар ва пайвандо-
ну наздикони Қаҳҳор Маҳка-
мов иштирок карданд.

Зимни маросим аз фаъоли-
яти давлатӣ ва сиёсии Қаҳҳор 
Маҳкамов, саҳми ӯ дар рушди 
иқтисодию иҷтимоии Тоҷи-

кистон ва фаъолияти чандин-
солаи ӯ дар вазифаҳои роҳба-
рикунанда ёдоварӣ карда шуд.

Қаҳҳор Маҳкамов баъди ка-
нор рафтан аз сиёсат солҳои 
зиёд ҳамчун узви Маҷлиси 
миллии Маҷлиси Олии Ҷумҳу-
рии Тоҷикистон фаъолият до-
шт. Ӯ 8-уми июни соли 2016 
дар 84 - солагӣ даргузашт.

Ёдовар мешавем, ки май-
дони «Ситораҳои Хуҷанд» аз 
ҷумлаи маконҳое мебошад, 
ки дар он нимпайкара ва ёд-
монҳои шахсиятҳои маъруфи 
илму фарҳанг, адабиёт, сиёсат 
ва ҷомеаи Тоҷикистон гузошта 
шудаанд.

БОР БАРОИ СОХТМОНИ 
«РОЃУН» ТО $500 МИЛЛИОН 
ЉУДО КАРДАНИСТ

СОХТМОНИ МАНЗИЛУ НАРХИ 
ОН РӮ БА АФЗОИШ

Бонки осиёии рушд  имкони ҷу-
до кардани 500 миллион долларро 
барои сохтмони нерӯгоҳи барқи 
обии «Роғун» баррасӣ дорад. 

Аз ин маблағ 200 миллион 
доллар ҳамчун грант ва 300 мил-
лион доллари дигар дар шакли 
қарзи имтиёзнок ба Тоҷикистон 
пешниҳод мешавад. Дар ин бора 
Вазорати молияи Тоҷикистон 
пас аз мулоқот бо намояндагони 
Бонки ҷаҳонӣ ва БОР дар шаҳри 
Бангкоки Таиланд хабар додааст.

Дар вохӯрӣ вазири молияи 
Тоҷикистон Файзиддин Қаҳҳор-

зода, ноиби президенти Бонки 
ҷаҳонӣ Антонелла Бассани ва 
ноиби президенти БОР Вемпи 
Сапутра иштирок кардаанд. Ба 
иттилои Вазорати молия, яке аз 
масъалаҳои асосии мулоқот ҳа-
моҳангсозии маблағгузории сох-
тмони НБО-и «Роғун» аз ҷониби 
ин ду ниҳоди байналмилалӣ буд. 
Инчунин, ҷонибҳо масъалаҳои 
истифодаи талаботу расмиёти 
ягона барои арзёбии лоиҳа, ха-
рид ва назорати иҷрои он, пеш-
гирӣ аз такрори расмиёт ва суръат 
бахшидан ба ҷалби маблағҳоро 
баррасӣ карданд.

Дар 9 моҳи соли равон дар 
Тоҷикистон ба масоҳати беш 
аз 1 миллиону 100 ҳазор метри 
мураббаъ хонаҳои истиқоматӣ 
ба истифода дода шуда, нисбат 
ба ҳамин давраи соли гузашта 
15,6 дарсад зиёд аст.

Ба иттилои Агентии омори 
Тоҷикистон, дар ин самт вило-
яти Суғд пешсаф аст. Аз январ то 
сентябри имсол дар ин минтақа 
427,4 ҳазор метри мураббаъ ман-
зил мавриди баҳрбардорӣ қарор 
гирифт. Дар вилояти Хатлон 
297,4 ҳазор метри мураббаъ, 
шаҳри Душанбе 292,4 ҳазор ме-
три мураббаъ ва ноҳияҳои тобеи 

ҷумҳурӣ 132,0 ҳазор метри му-
раббаъ манзили истиқоматӣ ба 
истифода дода шудааст.  Афзо-
иши бунёду ба истифода супур-
дани он дар ҳолест, ки солҳои 
охир дар Тоҷикистн нигарониҳо 
аз болоравии арзиши хона садо 
медиҳад. Кумитаи сохтмон ва 
меъмории Тоҷикистон моҳи ян-
вари имсол ҳангоми як нишаст 
дар Душанбе хабар дода буд, ки 
нархи як метри мураббаъ хона 
дар пойтахт ба ҳисоби миёна 
8207 сомонӣ аст. Мушоҳида, 
нархномаи ширкатҳои сохтмонӣ 
ва суҳбатҳои муштариён нишон 
медиҳанд, ки афзоши нархи 
манзил ҳоло ҳам идома дорад.

Муҳаммадризо Ориф 19-уми 
октябр барои иштирок дар ҷала-
саи Шурои сарони ҳукуматҳои 
кишварҳои узви Созмони ҳам-
кории Шанхай ба Душанбе 
омад. Дар ҷараёни сафараш 
ӯ бо Президенти Тоҷикистон 
Эмомалӣ Раҳмон ва Сарвазири 
кишвар Қоҳир Расулзода дидо-
ру гуфтугӯ анҷом дод.

Тибқи иттилои пойгоҳи 
расмии Ҷумҳурии Исломии 
Эрон, зимни мулоқоти Эмо-
малӣ Раҳмон ва Муҳаммадризо 
Ориф дар баробари масъалаҳои 
иқтисодӣ, тиҷоратӣ, нақлиётӣ 
ва энержӣ ҳамкории фарҳан-
гиву тамаддунӣ низ мавриди 
баррасӣ қарор гирифтааст. Аз 
ҷумла, ташкили Кумитаи олии 
муштараки забону адаби форсӣ, 
таъсиси маркази гиромидошти 
Наврӯз, роҳандозии маркази 
тамаддуни ориёӣ ва масъалаи 
эҳёи алифбои ниёгон матраҳ 
шудааст.

Ҷониби Тоҷикистон дар ха-
бари расмии худ аз ин мулоқот 
ба масъалаи хати форсӣ ҷудо-

гона ишора накардааст, вале 
«тақвияти минбаъдаи ҳамкории 
фарҳангиву башарӣ»-ро муҳим 
донистааст.

Дар ин миён, масъалаи омӯ-
зиши хати форсӣ барои ҷомеаи 
Тоҷикистон аҳаммияти муњим 
дорад. Забони тоҷикӣ ва фор-
сии Эрон аз як заминаи таърихӣ 
ва адабӣ сарчашма мегиранд, 
вале имрӯз бо ду хат навишта 
мешаванд. Аз ин рӯ, донистани 
алифбои ниёгон барои хонан-
даи тоҷик василаи дастрасӣ ба 
ҳазорон дастнавис ва манобеъи 
илмиву таърихї аст.

Муҳаммадризо Ориф низ 
дар Душанбе таъкид карда-
аст, ки Тоҷикистону Эрон 
бояд аз муштаракоти таърихӣ, 
фарҳангӣ ва забонӣ бештар 
истифода кунанд. Ба гуфтаи 
ӯ, таъсиси кумитаи муштара-
ки забон, адабиёт ва фарҳанги 
форсӣ метавонад барои ҳифзи 
мероси муштарак заминаи нав 
фароҳам созад.

Нуктаи муҳим он аст, ки 
масъалаи густариши омӯзиши 

хати ниёгон танҳо пешниҳо-
ди ҷониби Эрон нест. Прези-
денти Тоҷикистон Эмомалӣ 
Раҳмон қаблан низ ба зарурати 
беҳтар кардани омӯзиши хати 
ниёгон таваҷҷуҳ зоҳир карда-
аст. Сарвари давлат соли ра-
вон суръату сифати раванди 
омӯзиши хати ниёгонро муҳим 
арзёбӣ намуда, ба Вазорати 
маориф ва илм ва муассисаҳои 
таҳсилоти олӣ дастур додааст, 
ки барои густариши таълими 
он тадбирҳои муассир анде-
шанд. Ҳамчунин, аз зиёиён 

даъват шудааст, ки дар ин самт 
саҳмгузор бошанд.

Бинобар ин, баррасии ма-
съалаи хати форсӣ дар мулоқо-
ти Президенти Тоҷикистон 
Эмомалӣ Раҳмон бо Муҳамма-
дризо Ориф, муовини аввали 
Президенти Эрон метавонад 
ба марҳалаи нави ҳамкории 
фарҳангии Тоҷикистону Эрон 
роҳ кушояд ва барои  густариши 
омӯзиши хати ниёгон ҳамчун 
калиди дастрасӣ ба мероси таъ-
рихӣ, адабӣ ва фарҳангии тоҷи-
кон мусоидат кунад.

Ба иттилои хабаргузории 
UzDaily.uz, Мирзиёев таъкид 
кардааст, ки гузариш ба исти-
фодаи ID-кортҳо барои убури 
марзи ду кишвар бояд ҳарчи 
зудтар амалӣ шавад. Ба гуфтаи 
ӯ, афзоиши рафтуомад ва ҳам-
лу нақли мол миёни Тоҷики-
стону Ӯзбекистон зарурати чу-
нин иқдомро бештар кардааст.

«Ҳамчунин ба мо зарур аст, 
ки ҷорӣ кардани низоми убури 
марз тавассути ID-кортҳоро 
суръат бахшем. Зеро ҳаҷми 
ҳамлу нақли бор меафзояд ва 
зарурати воқеии ҳалли ин ма-
съала вуҷуд дорад», — гуфтааст 
президенти Ӯзбекистон.

Мирзиёев ҳамзамон ба 
беҳбуди назарраси муноси-
батҳои Тоҷикистону Ӯзбеки-
стон дар солҳои охир ишора 
кардааст. Ӯ гуфтааст, ки дар 

гузашта марзҳо баста буданд ва 
ҳаҷми имрӯзаи гардиши молу 
робитаҳои наздики байни ду 
кишвар вуҷуд надошт.

Дар солҳои охир муноси-
батҳои Душанбе ва Тошканд 
дар самтҳои гуногун густариш 
ёфта, рафтуомади шаҳрван-
дон, табодули мол ва ҳамко-
риҳои иқтисодиву фарҳангӣ 
афзоиш ёфтааст. Ҷорӣ шуда-
ни низоми сафар бо ID-корт 
метавонад барои сокинони ду 
кишвар убури марзро осонтар 
карда, зарурати истифодаи 
шиносномаи хориҷиро барои 
сафарҳои мутақобил коҳиш 
диҳад.

Дар мулоқоти Самарқанд 
ҷонибҳо ҳамчунин вазъи ку-
нунӣ ва дурнамои ҳамкориҳои 
ду кишварро баррасӣ карда-
анд. Тоҷикистон ва Ӯзбеки-

стон дар солҳои охир барои 
содатар кардани рафтуомади 
шаҳрвандон ва густариши 
робитаҳои байни минтақаҳои 
наздимарзӣ чанд иқдом анҷом 
додаанд. Гузариш ба низоми 
убури марз бо ID-кортҳо ме-
тавонад қадами навбатӣ дар 
ҳамин раванд бошад.

Ҳоло санаи дақиқи оғози 
чунин тартиби сафар миёни 
ду кишвар эълон нашудааст. 

Дар сурати роҳандозӣ шуда-
ни низоми нав, шаҳрвандо-
ни Тоҷикистону Ӯзбекистон 
метавонанд барои сафарҳои 
мутақобил аз ҳуҷҷатҳои дохи-
лии тасдиқкунандаи шахсият 
истифода кунанд. Ин иқдом, 
пеш аз ҳама, метавонад рафту-
омади сокинони минтақаҳои 
наздимарзӣ, соҳибкорон, до-
нишҷӯён ва сайёҳонро осон-
тар намояд.

ЭЊЁИ АЛИФБОИ НИЁГОН
дар мулоқоти Президенти Тоҷикистон ва муовини раисҷумҳури Эрон 

МАСЪАЛАИ ОМӮЗИШ ВА ЭҲЁИ ХАТИ ФОРСӢ Ё 
АЛИФБОИ НИЁГОН ДАР ТОҶИКИСТОН ДАР МУЛОҚОТИ 
ПРЕЗИДЕНТИ ТОҶИКИСТОН ЭМОМАЛӢ РАҲМОН 
БО МУҲАММАДРИЗО ОРИФ, МУОВИНИ АВВАЛИ 
ПРЕЗИДЕНТИ ЭРОН МАТРАҲ ШУДААСТ. ИН МАВЗУЪ 
ДАР ПАСМАНЗАРИ ГУСТАРИШИ РАВОБИТИ ФАРҲАНГӢ 
ВА ЗАБОНИИ ДУ КИШВАРИ ҲАМЗАБОН АҲАММИЯТИ 
ВИЖА ПАЙДО МЕКУНАД.

ПРЕЗИДЕНТИ ӮЗБЕКИСТОН ШАВКАТ МИРЗИЁЕВ АЗ 
ЗАРУРАТИ ТЕЗОНИДАНИ ҶОРӢ ШУДАНИ НИЗОМИ 
УБУРИ МАРЗ БО ШИНОСНОМАҲОИ ДОХИЛӢ Ё ID-
КОРТҲО МИЁНИ ТОҶИКИСТОНУ ӮЗБЕКИСТОН СУХАН 
ДАР МИЁН ГУЗОШТ. ИН МАСЪАЛА 19-УМИ ОКТЯБР 
ЗИМНИ МУЛОҚОТИ Ӯ БО ВАЗИРИ КОРҲОИ ХОРИҶИИ 
ТОҶИКИСТОН СИРОҶИДДИН МУҲРИДДИН ДАР 
ШАҲРИ САМАРҚАНД БАРРАСӢ ШУДААСТ.

БО ШИНОСНОМАИ ДОХИЛӢ
Мирзиёев љонибдори суръат бахшидани сафар 
бо ID-корт миёни Тоҷикистону Ӯзбекистон шуд

ГУЛИ
 МИЛЛӢ 
Тоҷикистон 
танҳо нест

Бо фармони Президенти 
Ҷумҳурии Тоҷикистон аз 
21-уми октябри соли 2026 
гулҳои Лола ва Сиёҳгӯш 
ҳамчун гулҳои миллии 
кишвар эълон шуданд. Ҳу-
кумат вазифадор шудааст, 
ки барои тарғиб ва муар-
рифии ин гулҳо дар чора-
биниҳои дохилидавлатӣ 
ва байналмилалӣ тадбир 
андешад. Оё чунин таҷри-
ба дар ҷаҳон ҳаст? Дигар 
кишварҳо ҳам оё гули мил-
лӣ доранд? 

Бале, чунин таҷриба дар 
ҷаҳон ҳаст.

Яке аз намунаҳои ҷолиб 
Иёлоти Муттаҳидаи Амри-
ко аст. Соли 1986 Конгрес-
си ИМА садбаргро ҳам-
чун «рамзи миллии гулӣ» 
- National Floral Emblem 
пазируфт ва аз Президент 
хост, ки ин мақомро бо эъ-
ломияи расмӣ тасдиқ на-
мояд. Дар муҳокимаи Кон-
гресс махсус таъкид мешуд, 
ки гули миллӣ дар бароба-
ри парчам метавонад яке аз 
рамзҳои иловагии давлат 
бошад.  

Дар Мексика ҳам ин 
таҷриба мавҷуд аст. Далия 
(кавкаб) соли 1963 бо фар-
мони президенти ин кишвар 
гули миллии кишвар эълон 
шудааст. Ҳукумати Мекси-
ка мегӯяд, ин интихоб бо 
ҷойгоҳи ин гул дар табиат, 
фарҳанг ва ҳатто тибу ғизои 
анъанавии мардуми кишвар 
вобаста буд.  

Дар Австралия аксияи 
тилоӣ - Golden Wattle соли 
1988 расман гули миллии 
кишвар эълон гардид. Ин 
гул баъдан ба унсури фаъо-
ли ҳувияти давлатӣ табдил 
ёфт: дар нишони давлатии 
Австралия тасвир шудааст, 
рангҳои сабзу тилоии он бо 
рангҳои миллии кишвар 
пайванд доранд ва 1-уми 
сентябр ҳамчун Рӯзи мил-
лии акасияи тилоӣ таҷлил 
мегардад.  

Дар баъзе кишварҳо 
мақоми гули миллӣ ҳатто 
дар Конститутсия сабт шу-
дааст. Масалан, дар моддаи 
9-и Конститутсияи Непал 
рододендрони сурх - лали-
гуранс гули миллии кишвар 
эътироф шудааст. 

(Давомаш дар сањ. 14)

38 ҳизб дархости ширкат дар 
интихоботро ироа кардаанд, аммо 
пешбинӣ мешавад, ки танҳо 11 то 
12 ҳизб аз ҳадди нисоби интихо-
ботии 3,25 дарсад убур кунанд. 
Бозигарони аслии саҳнаи сиёсӣ 
инҳоянд:

- «Яшар!» (Годи Эйзенкот); 
- «Ликуд» (Бенямин Нета-

няҳу);
- «Беяхад», иттиҳоди «Бенет 

2026» ва «Еш Атид» (Нафтоли 
Бенет);

- «Исроил хонаи мост» (Овиг-
дор Либерман);

- «Сионизми мазҳабӣ» (Бетса-
лел Смотрич ва Моше Фейглин);

- «ШАС» (Арйе Дери);
- «Феҳристи муттаҳидаи 

араб» (Мансур Аббос).
Барои ташкили эътилофи 

ҳоким ба 61 курсӣ аз маҷмӯи 
120 курсии Кнессет ниёз аст. 
Бар асоси ҷамъбасти натоиҷи 
назарсанҷиҳо, ҷиноҳи ҳизби 
Яшар ҳудуди 22-23 курсӣ, Нета-
няҳу ҳудуди 18 курсӣ ва ҳизбҳои 
араб ҳудуди 13 курсиро ба даст 
меоранд. Ҳеҷ кадом аз тарафҳо 
аксариятро надорад ва пештози 
мушаххасе низ дида намешавад.

КЇ БА КУРСИИ 
НАХУСТВАЗИРӢ ХОҲАД 

НИШАСТ?
Се номзад барои ин мақом 

матраҳ ҳастанд. Бар асоси на-
зарсанҷиҳо, Годи Эйзенкот 52 
дарсад, Бенямин Нетаняҳу 28 
дарсад ва Нафтоли Бенет 16 дар-
сади раъйҳоро ба даст меоранд.

Нетаняҳу дар ҳоле ба интихо-
бот ворид мешавад, ки додгоҳи 
байналмилалии кайфарӣ барои 
ҳабси ӯ ҳукми боздошт содир 
кардааст. Додгоҳ ӯро ба ҷино-
ятҳои ҷангӣ ва ҷиноят алайҳи 
инсон муттаҳам мекунад: исти-
фода аз гуруснагӣ ба унвони ва-
силаи ҷанг, қатл, таъқиб ва дигар 
аъмоли ғайриинсонӣ. Ҳамза-
мон, ӯ дар парвандаи фасод низ 
муттаҳам аст ва муҳокимаи ӯ дар 
Телавив идома дорад.

Таҳлилгарон се сенарияро ма-
траҳ мекунанд:

1. Ташкили эътилофе ба раҳ-
барии Эйзенкот бо мушорикати 
ҳизбҳои араб (13-14 курсӣ).

2. Ташкили давлати ваҳдати 
миллӣ бо навбатдорӣ дар мақоми 
нахуствазирӣ.

3. Баргузории интихоботи нав.
55 дарсади исроилиҳо аз 

ташкили давлати ваҳдати мил-
лӣ ҳимоят мекунанд ва баргузо-
рии интихоботи навро гузинаи 
номатлубтар медонанд.

СЕ РАҲБАР ЧӢ ВАЪДА 
МЕДИҲАНД ВА МАРДУМ 

ЧӢ НАЗАР ДОРАНД?
Годи Эйзенкот дар мусоҳи-

ба бо рӯзномаи «Исроил Ҳай-
ом» гуфт: «Ҳар касе, ки пас аз 
воқеоти 7-уми октябр (ҳамлаи 
Хамас дар рӯзи таҷлили иди 
Симҳат-Тора ба ҷануби Исроил) 
дар бораи ду давлат фикр меку-
над, дар воқеъ дучори хаёлпар-
дозӣ шудааст». Ӯ ҳам бо ташки-
ли давлати Фаластин ва ҳам бо 
аннексияи сарзаминҳо мухолиф 
аст, аммо ҷойгузини воқеие низ 
пешниҳод намекунад. 

Бенямин Нетаняҳу мегӯяд: 
«Давлати Фаластин вуҷуд на-
хоҳад дошт». Нетаняҳу чунин 
давлатеро «пойгоҳе барои нобу-
дии Исроил» мехонад ва хостори 
назорати комили амниятӣ бар 
сарзаминҳои воқеъ дар ғарби 
рӯди Урдун аст.

Нафтоли Бенет мухолифи 
сарсахти ташкили давлати Фа-
ластин аст ва солҳои тӯлонӣ 
бар аннексияи минтақаи С-и 
Каронаи бохтарӣ (соҳили ғарб) 
таъкид кардааст, минтақае, ки 
тақрибан 60 дарсади қаламрави 
ин сарзаминро ташкил медиҳад. 
Дар ин масъала мавқеи ӯ ҳатто аз 
Нетаняҳу низ ростгаротар аст.

Танҳо ҳизбҳои муттаҳидаи 
араб ва ҳизби «Демократҳо»-и 
Яир Голан аз роҳи ҳалли ду-
давлатӣ ҳимоят мекунанд. Ҳатто 
агар онҳо аз ҳадди нисоби инти-
хоботӣ убур кунанд, ба эҳтимоли 
зиёд наметавонанд бар сиёсати 
давлатӣ таъсири чашмгире би-
гузоранд. Ин сиёсат, дар асл, 
нисбат ба фаластиниҳо назари 
зиддиинсонӣ дорад.

Аслан ҳеҷ ҳизб ва сиёсатма-
дор, ки назараш бо ҷомеа ихти-
лоф дорад, дар интихобот пирӯз 
буда наметавонад. Дар Исроил 
низ ҳамин тавр аст. Раҳбарони 
се феҳристи пурқудрати ин-
тихоботӣ дар бораи Фаластин 
бо “забонҳои мухталиф” сухан 
мегӯянд, аммо дар як маврид 
бо электорати худ ҳамназаранд: 
давлати Фаластин ташкил на-
хоҳад шуд. 

Пас иллат дар кадом як бо-
зиҳои сиёсӣ ва ё мавқеъгирии 
кишварҳои таъсиргузор нест. 
Имрӯз мардуми Исроил бо раъй 
додан ба аҳзоби ҷангҷуй дар маҷ-
муъ идомаи ҷанг ва наслкушро 
дар Фаластин интихоб карданд, 
на сулҳро, ки ягона роҳест барои 
амният ва оромӣ дар минтақа...

Бахтиёр ҲАМДАМОВ

Расонаҳои эронӣ гузориш 
доданд, ки Меҳрдод Ахлоқии 
68-сола зодаи вилояти Рашт 
буда, аз мудирони саноеи ди-
фоии Эрон аст, ки собиқаи 
роҳбарии гурӯҳи саноеи 
Шаҳид Бокирӣ ва мудирии 
Созмони саноеи ҳавофазои 
ин кишварро дар корномаи 
худ доштааст.

Ёдовар мешавем, ки Азиз 
Насирзода, вазири дифои пе-
шини Эрон рӯзи 28-уми фев-
рали имсол дар рӯзи аввали 
ҳамлаи Амрикову Исроил ба 
Эрон кушта шуд. Ба ҷойи ӯ то 
ин замон Маҷид ибни Ризо, 
иҷрокунандаи вазир (сарпа-
расти вазорат)-и дифои ин 
кишвар буд.

Ин изҳорот 16-уми октябр 
дар нишасти намояндагони 
Созмони Паймони Амнияти 
Дастҷамъӣ, Иттиҳоди Дав-
латҳои Мустақил ва Созмо-
ни Ҳамкориҳои Шанхай садо 
додааст.

Ба нақли хабаргузории 
ТАСС, Лавров гуфтааст, дар 
минтақаҳои Афғонистон, ки 
бо Тоҷикистон, Туркмани-
стон ва Ӯзбекистон ҳаммар-
занд, ҳузури гурӯҳҳои терро-
ристӣ ва ифротӣ, урдугоҳҳои 
омӯзишӣ ва пойгоҳҳои онҳо 
ҳамоно боқӣ мондааст.

Ба гуфтаи вазири корҳои 
хориҷии Русия, ҷангҷӯён 
метавонанд зери баҳонаи 

паноҳандагӣ ё саёҳат талош 
кунанд, ки ба кишварҳои 
минтақа ворид шаванд. Ӯ 
афзудааст, ки тибқи арзёбии 
хадамоти вижаи Русия, хата-
ри асосӣ аз фаъолияти «Шо-
хаи Хуросон»-и созмони тер-
рористии «Давлати исломӣ» 
бармеояд.

Дар ҳамин нишаст Сергей 
Шойгу, дабири Шурои ам-
нияти Русия шумораи аъзои 
созмонҳои террористиро дар 
Афғонистон беш аз 23 ҳазор 
нафар арзёбӣ кардааст.

Пештар, моҳи феврали 
соли равон Александр Зуев, 
муовини дабири кулли Соз-
мони Милали Муттаҳид низ 
«Шохаи Хуросон»-ро таҳди-
ди ҷиддӣ барои минтақа ва 
берун аз он номида буд.

Дар ҳамин ҳол, «Толибон», 
ки ҳоло дар Афғонистон ҳо-
киманд, иддао мекунанд, ки 
фаъолияти «Шохаи Хуросон» 
саркӯб шудааст ва ин гурӯҳ 
дигар имкони эҷоди таҳдиди 
ҷиддӣ надорад.

Тоҷикистон бо Афғони-
стон тақрибан 1400 кило-
метр марз дорад. Мақомоти 
кишвар борҳо аз таҳдидҳои 
эҳтимолии амниятӣ аз он 
сӯйи марз изҳори нигаронӣ 
карда, таъкид намудаанд, ки 
барои ҳифзи сарҳад тамоми 
имкониятҳо истифода ме-
шаванд.

МАСЪУД ПИЗИШКИЁН, РАИСҶУМҲУРИ ЭРОН 19-УМИ ОК-
ТЯБР МЕҲРДОД АХЛОҚИРО БА ВАЗИФАИ ВАЗИРИ ДИФОЪ ВА 
ПУШТИБОНИ НЕРӮҲОИ МУСАЛЛАҲИ ИН КИШВАР МАНСУБ КАР-
ДААСТ. ВАКИЛОНИ МАҶЛИСИ ШУРОИ ИСЛОМӢ (ПАРЛУМОН)-И 
ЭРОН БА ТАЪЙИНИ ИН ВАЗИР РАЪЙИ ЭЪТИМОД ДОДААНД. 

ВАЗИРИ КОРҲОИ ХОРИҶИИ РУСИЯ СЕРГЕЙ ЛАВРОВ ГУФ-
ТААСТ, КИ ҶАНГҶӮЁНИ ГУРӮҲҲОИ БАЙНАЛМИЛАЛИИ ТЕР-
РОРИСТӢ ВА ИФРОТӢ ТАЛОШ ДОРАНД БО ИСТИФОДА АЗ 
РОҲҲОИ ҚОНУНӢ ВА ҒАЙРИҚОНУНӢ АЗ АФҒОНИСТОН ВОРИ-
ДИ КИШВАРҲОИ ОСИЁИ МАРКАЗӢ ШАВАНД.

МЕЊРДОД АХЛОЌӢ ВАЗИРИ 
НАВИ ДИФОИ ЭРОН ШУД

Лавров:   
ЉАНГЉӮЁН МЕКӮШАНД АЗ 

АФЃОНИСТОН БА ОМ
ВОРИД ШАВАНД

27-УМИ ОКТЯБР ИСРОИЛИҲО 26-УМИН ДАВРАИ КЕНЕСЕТРО 
ИНТИХОБ ХОҲАНД КАРД. ИН НАХУСТИН ИНТИХОБОТ ПАС АЗ 
7-УМИ ОКТЯБРИ СОЛИ 2023 ВА ПАС АЗ ДУ СОЛИ ҶАНГ ДАР 
ҒАЗЗА АСТ; ҶАНГЕ, КИ БА БАРОВАРДҲОИ МУХТАЛИФ, БЕШ 
АЗ 80 ҲАЗОР ҶОНРО ГИРИФТААСТ. ОЁ ЧИЗЕ ДАР МИНТАҚА 
ТАҒЙИР ХОҲАД КАРД? ОЁ ИН РАВАНД СУЛҲИ НИҲОИРО БА-
РОИ ФАЛАСТИНИ ҶАБРДИДА НАЗДИКТАР ХОҲАД СОХТ?

ИНТИХОБОТ БИДУНИ
ИНТИХОБ 
27-уми октябр чӣ таҳаввулот хоҳад шуд?

НАВЗОДИ 
ГУМШУДА 

ПАЙДО ШУД 
Раёсати ВКД дар шаҳри 

Душанбе қазияи гум шу-
дани кӯдаки навзод аз 
Пажӯҳишгоҳи акушерӣ, ги-
некологӣ ва перинатологии 
Тоҷикистон, ки бештар бо 
номи таваллудхонаи №1-и 
пойтахт шинохта мешавад, 
шарҳ дод. Бино ба иттилои 
расмии мақомот, бо гумо-
ни рабудани кӯдак Зарина 
Саймуддиноваи 26-сола, 
сокини ноҳияи Абдураҳмо-
ни Ҷомӣ боздошт шудааст. 

Қазияи мазкур чанд рӯз 
ҷомеаро нигарон карда буд. 
Ҳафтаи гузашта “Тоҷики-
стон” дар ин мавзуъ матлабе 
ба нашр расонида буд. 

Навзод рӯзи 11-уми ок-
тябр, тақрибан соати 10:00, 
дар ҳамин муассисаи тиббӣ 
ба дунё омада, шаби 11 ба 12-
уми октябр, тақрибан соати 
як, аз назди модараш беда-
рак шудааст. Модари кӯдак 
Мавзуна Акрамоваи 19-со-
ла, сокини ноҳияи Нуробод, 
фарзанди нахустини худро 
солим ба дунё оварда буд.

Ба гуфтаи наздикони 
Мавзуна, рӯзи таваллуд хе-
шовандон то тақрибан соати 
16:00 дар муассиса ҳузур до-
шта, баъдан ба хонаҳояшон 
баргаштаанд. Субҳи рӯзи 
дигар онҳо ният доштанд 
барои дидани модару нав-
зод ба таваллудхона раванд, 
аммо аз муассиса ба назди-
конашон хабар додаанд, ки 
кӯдак тақрибан соати яки 
шаб бедарак шудааст.

Субҳи рӯзи 13-уми ок-
тябр аз таваллудхона низ 
далели гум шудани кӯдакро 
тасдиқ карданд. Дар рӯзҳои 
аввали ҷустуҷӯ наздикони 
тифл мегуфтанд, ки тибқи 
маълумоти ба онҳо расида, 
дар сабти камераҳои назо-
ратӣ зане дида шудааст, ки 
либоси монанд ба либоси 
кормандони тиб дар тан 
дошта, кӯдакро аз муассиса 
берун мебарад. Аммо он за-
мон худи сабти видеоӣ дар 
ихтиёри расонаҳо набуд ва 
ин маълумот мустақилона 
санҷида нашуда буд.

Хушдомани Мавзуна, 
Моҳпарӣ Акрамова, аз фаъ-
олияти кормандони муасси-
са изҳори норозигӣ карда, 
гуфта буд, ки ба назари ӯ, 
чунин ҳодиса дар натиҷаи 
беэҳтиётӣ ва хунукназарӣ 
дар назорат рух додааст. 

Ҷустуҷӯи кӯдак чор рӯз 
идома кард. Баъдан Раёсати 
Вазорати корҳои дохилӣ дар 
шаҳри Душанбе хабар дод, 
ки навзод зиндаву саломат 
пайдо ва ба модараш супурда 
шудааст. 

(Давомаш дар сањ. 6)

АЗ СУХАН БА АМАЛ
Рубио мегўяд, ки ИМА дар ОМ дарозмуддат  мемонад

МУЛОҚОТИ 
СИРОҶИДДИН 

МУҲРИДДИН БО РУБИО 
19-уми октябр дар Са-

марқанд вазирони корҳои 
хориҷии Тоҷикистон, Қа-
зоқистон, Қирғизистон, Тур-
кманистон ва Ӯзбекистон 
бо Марко Рубио дар қолаби 
«С5+1» мулоқот карданд. Ба 
иттилои Вазорати корҳои 
хориҷии Тоҷикистон, масъа-
лаҳои ҳамкории минтақавӣ, 
шарикӣ бо ИМА ва амнияти 
минтақа аз меҳварҳои асосии 
нишаст буданд. 

Дар ҳошияи ин нишаст Си-
роҷиддин Муҳриддин ва Мар-
ко Рубио низ алоҳида дидору 
мулоқот доштанд. Аз ВКХ 
хабар медиҳанд, ки ҷонибҳо 
ба густариши муносибатҳои 
тиҷоративу иқтисодӣ, сармоя-
гузорӣ, амнияти минтақавӣ ва 
рушди устувор таваҷҷуҳ кар-
даанд. Ин дувумин мулоқоти 
ду вазир дар чанд моҳи охир 
аст. Онҳо моҳи июн дар Ва-
шингтон низ имкони ҳамкорӣ 
дар соҳаи маъданҳои муҳимро 
баррасӣ карда буданд. 

МО ФАҚАТ БАРОИ 
СОЗИШ НАОМАДАЕМ...

Дар суҳбат бо хабарниго-
рон ва Euronews Рубио рав-
шан таъкид кард, ки ҳадафи 
Вашингтон аз ин сафар ва 
нишаст танҳо имзои чанд 
шартномаи тиҷоратӣ нест. 
Euronews паёми сафари ӯро 
ҳатто чунин ҷамъбаст кард: 
«ИМА бо созишҳое ба Осиёи 
Марказӣ меояд, ки барои да-
розмуддат мондан аст». Рубио 
гуфт, ҳадаф гузоштани зами-
наи муносибатҳои иқтисодию 
дипломатии дарозмуддат ме-
бошад. 

Рубио ҳамчунин эътироф 
кард, ки Осиёи Марказӣ дар 
ду даҳсолаи гузашта аз Ва-

шингтон таваҷҷуҳи сазовор 
нагирифтааст. Ин эътироф 
муҳим аст. Аз замони таъсиси 
«С5+1» дар соли 2015 ИМА бо 
панҷ кишвари минтақа гуфту-
гӯи мунтазам дошт, вале Чин 
дар тиҷорат ва сармоягузорӣ 
ва Русия дар бахши муҳоҷи-
рати меҳнатӣ, амният ва ро-
битаҳои таърихӣ ҳузури хеле 
амиқтар дар минтақа доранд. 
Ҳоло Вашингтон мехоҳад ин 
фосиларо, пеш аз ҳама, тавас-
сути иқтисод кам кунад.

ТИҶОРАТ ДАР 
МЕҲВАРИ 

ҲАМКОРИҲО
Рубио танҳо ба Самарқанд 

наомад. Ӯро ҳайати соҳиб-
корони амрикоӣ ҳамроҳӣ 
мекард. Манбаъҳои гуногун 
шумораи онҳоро беш аз 200 
ва наздик ба 300 нафар гуфта-
анд. Дар ҳар сурат, паёми асо-
сӣ рӯшан аст: ИМА мехоҳад 
дипломатияи худро бо сармоя 
ва тиҷорат пайванд диҳад. 

Ба гуфтаи мақомоти амри-
коӣ, дар ҷараёни чорабиниҳои 
Самарқанд маҷмӯи созишҳои 
тиҷоратӣ, сармоягузорӣ ва 
технологӣ бо арзиши эҳтимо-
лии миллиардҳо доллар бар-
расӣ ва дар мавриди Ӯзбеки-
стон баста шудааст. Самтҳо аз 
зерсохтору нақлиёт то энержӣ, 
технологияҳои рақамӣ ва маъ-
данҳои муҳимро дар бар меги-
ранд. Маҳз маъданҳои муҳим 
ва нодир яке аз њадафњои са-
фари Рубио буданд. Ин ашёи 
хом барои электроника, ба-
тареяҳо, саноати мудофиа, 
технологияҳои сабз ва зеҳни 
сунъӣ аҳаммияти стратегӣ 
доранд. Рубио гуфт, оқилона 
нест, ки ҷаҳон барои як маҳ-
сулоти муҳим саддарсад ба 
як манбаъ вобаста бошад. Ин 
сухан, пеш аз ҳама, ба нақши 
Чин дар занҷираи ҷаҳонии 
таъминот ишора мекунад.

РАҚОБАТ БО ЧИНУ 
РУСИЯ 

Саволи асосӣ ин аст: 
Оё Вашингтон мехоҳад 

кишварҳои Осиёи Марказиро 
аз Русия ва Чин дур кунад?

Рубио дар Самарқанд кӯ-
шиш кард чунин таассуротро 
рад кунад. Ӯ гуфт, ИМА аз дав-
латҳои минтақа намехоҳад, ки 
робитаашонро бо кишварҳои 
дигар қатъ кунанд. Ҳадаф, ба 
гуфтаи ӯ, фароҳам кардани 
имконияти рақобати одилона 
барои ширкатҳои амрикоӣ аст. 
Ин паём барои Осиёи Мар-
казӣ муҳим аст. Панҷ давлати 
минтақа солҳои охир сиёсати 
хориҷии чандсамтаро бештар 
тақвият медиҳанд: бо Русия 
робитаҳои анъанавӣ доранд, 
бо Чин тиҷорату сармоягу-
зорӣ меафзояд, ҳамзамон бо 
Иттиҳоди Аврупо, кишварҳои 
Халиҷ, Туркия ва ИМА роњњои 
нави ҳамкорї меҷӯянд.

Ба ибораи дигар, барои Ду-
шанбе, Остона, Бишкек, Тош-
канд ва Ашқобод масъала на «ё 
Русияву Чин, ё Амрико», бал-
ки афзоиши шумораи шари-
кон ва кам кардани вобастагӣ 
аз як самт аст.

ТОҶИКИСТОН ЧӢ 
ГИРИФТА МЕТАВОНАД?

Барои Тоҷикистон чанд 
самт махсусан муҳим аст.

ЯКУМ, сармоягузорӣ ба 
соҳаи маъданҳо. Мулоқоти 
Сироҷиддин Муҳриддин ва 
Рубио дар моҳи июн нишон 
дод, ки ин мавзуъ аллакай во-
риди рӯзномаи муносибатҳои 
Душанбе ва Вашингтон шу-
дааст. 

ДУЮМ, бекор шудани 
маҳдудияти «Ҷексон-Вэник». 
Рубио дар Самарқанд ошкоро 
аз лағви он ҷонибдорӣ кард ва 
гуфт, маъмурияти ИМА низ 
чунин мавқеъ дорад, ҳарчанд 
тасмими ниҳоӣ ба Конгресс 
вобаста аст. Ин маҳдудият аз 
давраи Ҷанги Сард боқӣ мон-
да, аз назари сиёсӣ дер боз ба 
воқеияти муносибатҳои Тоҷи-
кистону ИМА мувофиқ нест.

СЕЮМ, роҳҳои нақлиётӣ 
ва пайвастшавии минтақавӣ. 
Барои кишвари маҳсур дар 
хушкӣ мисли Тоҷикистон ҳар 
тарҳе, ки дастрасӣ ба бозорҳои 
нав ва масирҳои алтернативи-
ро осон мекунад, аҳаммияти 
иқтисодӣ дорад.

ВА НИҲОЯТ, амният. 
Тољикистон бо Афғонистон 
марзи тӯлонӣ дорад ва таҳдиди 
терроризм, қочоқи маводи му-
хаддир ва нооромии минтақа 
барои кишвар масъалаи наза-
риявӣ нест. Аз ин рӯ, бахши 
амниятии «С5+1» низ мета-
вонад барои кишвар аҳамми-
яти амалӣ дошта бошад. Дар 
нишасти Самарқанд масъа-
лаҳои амнияти минтақавӣ аз 
мавзуҳои асосӣ буд. 

АЗ СУХАН ТО АМАЛ

Ибораи «ҳамкории дароз-
муддат» ҷолиб аст, аммо барои 
кишварҳои минтақа муҳимтар 
аз ҳар шиор натиҷа хоҳад буд. 
Оё сармояи амрикоӣ воқеан 
ворид мешавад, корхонаҳо 
сохта мешаванд, ҷойҳои корӣ 
пайдо мешаванд, роҳҳои на-
ви тиҷоратӣ боз мешаванд ва 
монеаҳои ҳуқуқӣ, аз ҷумла 
«Ҷексон-Вэник», бардошта 
мешаванд ё не?

Рубио дар Самарқанд паё-
ми сиёсӣ дод, ки Вашингтон 
мехоҳад пас аз солҳои камта-
ваҷҷуҳӣ ба Осиёи Марказӣ 
баргардад ва ин бор иқтисо-
дро дар меҳвари ҳузури худ 
қарор диҳад. Reuters низ са-
фари ӯро талош барои бунёди 
робитаҳои дарозмуддат дар 
минтақае арзёбӣ кардааст, ки 
дар он ҳам Русия ва ҳам Чин 
нуфузи амиқ доранд.  

Барои Тоҷикистон ин вазъ 
пеш аз ҳама як имконият аст, 
имкони ҷалби шарикони 
тиҷоратӣ, сармояи бештар 
ва дастрасӣ ба бозорҳои нав. 
Аммо арзиши воқеии паёми 
Самарқанд баъдтар маълум 
хоҳад шуд, вақте суханони 
«барои дарозмуддат» ба ло-
иҳаҳо, сармоя ва ҳамкории 
мушаххас табдил меёбанд.

О. СОҲИБЗОДА

САФАРИ МАРКО РУБИО, КОТИБИ ДАВЛАТИИ ИЁЛОТИ МУТТАҲИ-
ДА БА САМАРҚАНД ВА НИШАСТИ НАВБАТИИ «С5+1» ҲАФТАИ 
РАВОН ДИҚҚАТИ ҶОМЕАИ ҶАҲОНРО ҶАЛБ КАРД. ЗЕРО, БА ТАЪ-
КИДИ КОРШИНОСОН, ОН ЯК САФАРИ МАЪМУЛИИ ДИПЛОМАТӢ 
НАБУД, БАЛКИ ПАЁМҲОИ БУЗУРГИ СИЁСӢ ВА ИҚТИСОДӢ ДОШТ. 
РУБИО ҲАМ ТАЪКИД КАРД, КИ АМРИКО ОМОДА АСТ БАРОИ ҲАМ-
КОРИИ «ДАРОЗМУДДАТ» ДАР ОСИЁИ МАРКАЗӢ БИМОНАД...

МАЃОЗАИ 
ИНТЕРНЕТИИ 
COINS.NBT.TJ 

ФАЪОЛ ГАРДИД
Бо мақсади рушди хизматрасо-

ниҳои рақамӣ ва фароҳам овардани 
дастрасии осон ба маҳсулоти ну-
мизматикӣ ва сармоягузорӣ Бонки 
миллии Тоҷикистон саҳифаи мағо-
заи интернетии худро бо нишонии 
https://coins.nbt.tj ба истифода дод.  

Тавассути ин платформа шаҳрван-
дон ва шахсони ҳуқуқӣ метавонанд 
ба таври фосилавӣ тангаҳои ҷашниву 
хотиравӣ ва сармоягузорӣ, инчунин 
сабикаҳои ченакии тиллоии Бонки 
миллии Тоҷикистонро интихоб ва фар-
моиш диҳанд. Дар сомона маълумоти 
муфассал оид ба хусусиятҳои техникӣ, 
вазн, иёр ва арзиши маҳсулот ҷойгир 
гардида, раванди интихоб ва фармоиш 
содда ва шаффоф ба роҳ монда шудааст

Ифтитоҳи мағозаи интернетӣ дар 
доираи татбиқи сиёсати рақамисо-
зии хизматрасониҳои молиявӣ амалӣ 
гардида, ба баланд бардоштани сатҳи 
шаффофият, сарфаи вақти мизоҷон 
ва таъмини дастрасии баробар ба маҳ-
сулоти Бонки миллии Тоҷикистон 
мусоидат менамояд. Бонки миллии 
Тоҷикистон минбаъд низ ҷиҳати ҷорӣ 
намудани технологияҳои муосир ва 
густариши инфрасохтори рақамӣ тад-
бирҳои заруриро амалӣ хоҳад намуд.

ЭЪЛОН
БА ДИЌЌАТИ 

ШАЊРВАНДОН!

Бонки миллии Тоҷи-
кистон ба маълумоти 
шаҳрвандон мерасонад, 
ки қаллобон бо истифода 
аз номи роҳбарони мақо-
моти давлатӣ ва блан-
каҳои қалбакӣ бо ваъдаи 
баргардонидани маблағ 
ё гирифтани фоидаи бар-
дуруғ шаҳрвандонро фи-
реб намуда истодаанд

Бонки миллии Тоҷики-
стон ва воҳидҳои сохтории 
он бо шахсони воқеӣ ва 
ширкатҳое, ки аз номи 
шаҳрвандон баромад ме-
кунанд, умуман муноси-
бати корӣ надорад.

Аз шаҳрвандон хоҳиш 
карда мешавад, ба зангҳои 
телефонӣ ё паёмакҳои 
шахсони бегона, ки барои 
гирифтани даромад, бар-
гардонидани маблағ ва ё 
дигар ваъдаҳои пулӣ ме-
диҳанд, бовар накунанд. 

МАЪЛУМОТИ 
ШАХСИИ ХУДРО 
МАХФӢ НИГОҲ 

ДОРЕД!

Кумитаи андози Тоҷикистон 
дар истифодаи хидматрасо-
ниҳои электронӣ чанд муш-
килеро номбар кардааст, ки 
андозсупорандагон ба онҳо 
рӯ ба рӯ шудаанд.  Ин ниҳод 
гуфтааст, дар пайи як таҳлил 
маълум гардид, ки сокинон 
ҳангоми истифодаи хидма-
трасониҳои электронӣ,  дар 
баробари дигар масъалаҳо, 
сифати пасти интернетро ҳам 
мушоҳида кардаанд.

Ин масъала дар ҷаласаи 
ҷамъастии фаъолияти нуҳмоҳа 
дар Кумитаи андоз  матраҳ 
гардид. Дар ин ҷаласа таъкид 
шуд, ки “таҳлили баҳогузории 
сифати хизматрасониҳои мақо-
моти андоз нишон медиҳад, ки 
таваҷҷуҳи бештари андозсупо-
рандагону шаҳрвандон, асосан, 
ба паст будани суръати интер-
нет барои сари вақт пешниҳод 
намудани эъломияҳо, баҳисоб-
гирӣ дар мақомоти андоз ва 
гирифтани рақами мушаххаси 
андозсупоранда, бақайдгирии 
ҳуҷраи шахсии андозсупоранда 
ва дигар шаклҳои хизматрасо-
ниҳо рост меояд”.

Ба навиштаи “Боҷу хироҷ” 
– нашрияи Кумитаи андоз, 
андозсупорандагон ҳангоми 
баҳогузории сифати хидма-
трасониҳои мақомоти андоз ба 
масъалаҳои паст будани сатҳи 

дониши касбии кормандон, 
ҳоло ҳам нисбатан мураккаб 
будани истифодаи барномаҳои 
компютерӣ ва дигар масъалаҳо 
эрод мегиранд.

Бо ин вуҷуд, масъулони Ку-
митаи андоз гуфтаанд, тибқи 
супориши  ҳукумат  масъалаи 
баланд бардоштани сатҳу сифа-
ти хидматрасониҳо, кам наму-
дани таъсири омилҳои инсонӣ 
ва таъмини иҷрои софдилонаи 
ӯҳдадориҳои мансабии кор-
мандони мақомоти андоз зери 
назорати  роҳбарияти Кумитаи 
андоз қарор дорад.

 “Хизматрасонии электро-
нии замимаи мобилии “Андо-
зи ман” бо мақсади дар шакли 
электронӣ, сода ва осон ҳаллу 
фасл кардани масъалаҳои ан-
дозбандии шахсони воқеӣ, 
омода ва мавриди истифода 
қарор дода шудааст. Бо исти-
фода аз хизматрасонии мазкур 

шаҳрвандон метавонанд зиёда 
аз 20 масъалаи ба андозбандӣ 
алоқамандро бидуни ташриф 
овардан ба мақомоти андоз 
дар як муҳлати кӯтоҳ ба таври 
электронӣ анҷом диҳанд”,- на-
виштааст манбаъ.

Кумитаи андоз  бо мақсади 
муайян намудани вазъи воқеии 
хидматрасониҳои электронӣ ва 
беҳтар намудани сатҳу сифати 
чунин хадамот баҳодиҳии си-
фати хидматрасониҳоро ба роҳ 
мондааст. 

Ҳарчанд намояндагони Ха-
дамоти алоқаи Тоҷикистон дар 
нишастҳои расмии худ аз беҳбу-
дии сифати интернет суҳбат 
мекунанд, вале суръат ё сифа-
ти пасти интернет на танҳо дар 
бахши хидматрасониҳои элек-
тронӣ, балки дар дигар бахшу 
соҳаҳо ва миёни сокинон ҳам 
борҳо нигарониҳоро ба миён 
гузоштааст.

ГИЛАИ АНДОЗСУПОРАНДАГОН 
аз суръати интернет ба Кумитаи андоз

(Аввалаш дар сањ. 5)

Сироҷиддин Шакурӣ, сухан-
гӯи Раёсати ВКД дар пойтахт, 
низ ба Pressa.tj гуфта буд, ки 
кӯдак дар амон ва дар паҳлӯи 
модараш қарор дорад, вале он 
замон ҷузъиёти ҳодисаро шарҳ 
надода буданд. 

Танҳо рӯзи 21-уми октябр 
милитсияи Душанбе гузориши 
муфассал нашр карда, аз бо-
здошти як зани 26-сола хабар 
дод. Гуфта мешавад, ки гумон-
бар Зарина Саймуддинова, ки 
шаш сол боз оиладор аст, аммо 
соҳиби фарзанд нашудааст. Ба 
гуфтаи худи ӯ, ин ҳолат сабаб 
шудааст, ки дар фикри аз ҷое 
пайдо кардани тифл бошад.

Дар идомаи гузориш Сай-
муддинова мегӯяд, ки либоси 
тамизкории хушдоманашро, 
ки табиб будааст, пӯшида, ба 

таваллудхонаи №1-и пойтахт 
ворид шудааст. Ба гуфтаи ӯ, 
баъдан аз яке аз ҳуҷраҳои му-
ассиса кӯдаки навзодро аз назди 
модараш гирифтааст.

Тибқи ҳамин баёнот, субҳи 
рӯзи дигар ӯ навзодро бо таксӣ 
ба манзили худ дар ноҳияи Аб-
дураҳмони Ҷомӣ бурдааст.

Милитсияи Душанбе дар 
гузориш мегӯяд, нисбат ба 
Саймуддинова бо гумони 
одамрабоӣ тибқи моддаи 130-и 
Кодекси ҷиноятии Тоҷикистон 
парванда боз шудааст. Тибқи 
маълумоти дар маводи нашр-
шуда овардашуда, ин модда 
барои рабудани ноболиғ, аз 
ҷумла кӯдаки навзод, вобаста ба 
ҳолатҳои парванда ҷазои сан-
гин пешбинӣ мекунад. Дар ҳо-
латҳои вазнинкунанда муҳлати 
маҳрумият аз озодӣ метавонад 
то 20 сол расад.

НАВЗОДИ ГУМШУДА 
ПАЙДО ШУД

«ВАҚТЕ НОТАИ АВВАЛ 
ТАНИН АНДОХТ, 
МАН ҲИС КАРДАМ, 
КИ МУСИҚӢ ДИГАР 
ТАНҲО МАНСУБ 
БА МАН НЕСТ. ОН 
МАНСУБ БА МАРДУМ, 
МИЛЛАТ ГАШТА БУД».

Дар фасли «Дар пояи муҷас-
самаи Исмоили Сомонӣ»-и 
китоби «Агар...» аз забони 
Толибхон Шаҳидӣ ин ҳарфҳо 
садо медиҳанд. Сухан аз 6-уми 
сентябри соли 1999 меравад. 
Рӯзе, ки ба ифтихори 1100-со-
лагии давлати Сомониён дар 
майдони Исмоили Сомонии 
Душанбе, дар пояи пайка-
раи бунёдгузори он порчае аз 
операи «Амир Исмоил» танин 
андохт.

Акнун мусиқии ин опера 
23-юми октябр, соати 18:00, 
дар гала-консерти вокалию 
симфонии «Марвориднаво» 
дар Театри миллӣ садо хоҳад 
дод. Дар остонаи ин шом бо-
згашт ба он саҳифаи «Агар…» 
маънии хос пайдо мекунад: 
хотираи як рӯзи таърихӣ мо-
ро ба шунидани асар бо эҳсосу 
дарки дигар омода месозад.

Дар тасвири он рӯз майдон 
лабрези одамон аст. Ҳама гӯ-
шу ҳуш ба оғози наво ҳастанд. 
Садои Бурҳон Маҳмадқулов, 
Миралӣ Достиев ва Низом 
Ҳамробоев дар фазои Душан-
бе танин меандозад. Толибхон 
Шаҳидӣ ин лаҳзаро чунин эҳ-
сос мекунад: «Овозҳо дар фа-
зои майдон мепечиданд, ба 
санги муҷассама бармехӯр-
данд, ба осмон боло рафта, гӯё 
аз болои сари ҳазорон нафар 
фуруд меомаданд. Он рӯз ман 
худро на танҳо ҳамчун баста-
кор, балки ҳамчун фарзанди 
асили ин миллат эҳсос кардам. 
Ҳис мекардам, ки мусиқиам 
идомаи рисолате аст, ки па-
дар ва садҳо бузургони дигар 
бо пешоҳангии устод Садрид-
дин Айнӣ, интихоби Душанбе 
ҳамчун макони сукунат, мар-
кази сиёсию фарҳангии эҳёи 
миллат оғоз карда буданд. На-
фаси ҳазорҳо дил дар як фазо 
ба ҳам омехта, гӯё ба нафаси 
ягона табдил ёфта буд…».

Дар муколама шукӯҳи он 
рӯз бо масъулияти бастакор 
дар назди таърихи халқаш пай-
ванд мехӯрад. Захмҳои ҷанг 
ҳанӯз тоза буданд ва давлат 
пояҳои худро устувор месохт. 
Қомат афрохтани муҷассама 
дар чунин замон ба мардум аз 
решаҳои давлатдориашон ёд-
рас мекард. Толибхон Шаҳидӣ 
дар ҳамин замина аз хидмати 
Пешвои миллат Эмомалӣ Раҳ-
мон дар барқарор кардани си-
мои таърихии миллат ёд меку-
над. Андешаи ӯ дар чанд ҷумла 
ҷамъбаст мешавад: «Дар чунин 
лаҳзаҳо ман хизмати Пешвои 

АЗ ПОЯИ МУЉАССАМА 
ТО САЊНАИ ТЕАТРИ МИЛЛӢ

миллат Эмомалӣ Раҳмонро пе-
ши назар меовардам. Бунёди 
муҷассамаи Исмоили Сомонӣ 
танҳо сохтани як иншооти азим 
не, барқарор кардани симои 
таърихии миллат буд. Дар он 
солҳои душвор, вақте ки дав-
лат ҳанӯз пояҳои худро устувор 
месохт, қомат афрохтани чу-

нин муҷассама маънои наҷоти 
миллат аз парешониро дошт. 
Бо қомат афрохтани муҷассама 
миллат низ қомат рост кард. Гӯё 
муҷассамаи Исмоили Сомонӣ 
ба мардум мегуфт: «Шумо ре-
ша доред. Шумо соҳибдавлат 
ҳастед. Шумо ҳақи ифтихор 
доред...»».

Мусиқии «Амир Исмоил» 
ба ин эҳсос садо мебахшад. 
Дар муколама симои қаҳра-
мони опера ҳамчун инсоне 
тасвир мешавад, ки миёни 
қудрат ва виҷдон қарор дорад. 
«Давлатдорӣ масъулият аст. 
Танҳо касе, ки адолатро боло-
тар аз қудрат мегузорад, мета-

вонад давлат созад»,-мехонем 
дар идомаи он. Ин андеша шу-
навандаро ба олами ботинии 
қаҳрамоне мебарад, ки оғози 
масъулияти давлатдориро дар 
қалби инсон мебинад.

Дар ҳамин ҷо сухан ба пай-
ванди наслҳо мерасад. Дар 
муколама мехонем: «Шумо ба 
калом ва мусиқӣ поя гузоштед. 
Мо бояд бо садо ва ҳунар он-
ро устувор созем». Ин ҷумла 
муносибати бастакорро ба ме-
роси гузашта равшан мекунад. 
Он чӣ наслҳои пешин бунёд 
кардаанд, дар эҷоди насли 
баъдӣ идома меёбад ва ба шу-
навандаи имрӯз мерасад.

Барномаи «Марворидна-
во» барои чунин мулоқот бо 
осори Толибхон Шаҳидӣ фур-
сат фароҳам меорад. Дар ин 
шом симфонияи №2 «Тоҷи-
кон», мусиқӣ аз операи «Амир 
Исмоил» ва дигар асарҳои 
бастакори сатҳи ҷаҳонӣ 
иҷро мешаванд. Симфони-
яи «Тоҷикон», ки ба хотираи 
Қаҳрамони Тоҷикистон Бо-
боҷон Ғафуров бахшида шуда-
аст, дар барнома ҷойгоҳи хос 
дорад.

Асарҳо дар иҷрои оркестри 
симфонӣ, хори академӣ ва 
яккахонони опера таҳти роҳ-
барии дирижёри маъруф Хо-
барт Эрл садо хоҳанд дод. Дар 
консерт аҳли ҳунари Театри 
давлатии академии опера ва 
балети Тоҷикистон ба номи 
Садриддин Айнӣ иштирок 
мекунанд.

Ҳамчунин яккахонон Ру-
стам Дулоев аз Тоҷикистон, 
Милла Вилотидевич аз Ита-
лия, Вероника Ҷиоева аз Ру-
сия ва Самир Абдуразоқов аз 
Шветсия ҳунарнамоӣ хоҳанд 
кард. Ҳузури онҳо ба шунаван-
да имкон медиҳад, ки осори 
бастакорро дар тафсиру иҷрои 
овозҳои гуногун бишнавад.

Дар поёни муколамаи 
«Агар…» андешае омадааст, ки 
дар остонаи ин консерт боз ҳам 
шуниданист: «Садо метавонад 
хотираро бедор кунад, ҳунар 
метавонад иродаро устувор 
созад ва миллат танҳо вақте 
поянда мемонад, ки наслҳояш 
занҷири давомро нашикананд».

Он рӯз ин эҳсос дар майдо-
ни Исмоили Сомонӣ ба дили 
ҳазорон нафар роҳ ёфт. Шоми 
23-юми октябр дар Театри мил-
лӣ осори Толибхон Шаҳидӣ боз 
бо шунаванда рӯ ба рӯ мешавад.

Дар гала-консерти «Мар-
вориднаво» њамчунин мусиќї 
аз операи "Комде ва Мадан"-и 
Зиёдулло Шањидї ва асари 
«Республикаи ман»-и баста-
кори номдори тоҷик Шаро-
фиддин Сайфиддинов ва клас-
сикони мусиқии симфонӣ низ 
хотири тамошобинонро шод 
мегардонанд.

Шариф ҲАМДАМПУР

НИГАРОНӢ

Дар ҳамоиш коршиносон аз 
Тоҷикистон, Ӯзбекистон, Қа-
зоқистон, Қирғизистон, Беларус 
ва Фаронса роҳҳои пешгирии 
бемориҳои ғайрисироятӣ, таш-
хиси барвақт, тағйири тарзи 
зиндагӣ ва нақши давлатро дар 
ҳифзи саломатии аҳолӣ баррасӣ 
карданд. Ҳамоиш бо ташаббу-
си Академияи миллии илмҳои 
Тоҷикистон ва бо дастгирии 
Маҷлиси намояндагони Маҷ-
лиси Олии Ҷумҳурии Тоҷики-
стон ва Ташкилоти ҷамъиятии 
«Ҳуқуқ ба саломатӣ» баргузор 
гардид. Муовини раиси Маҷ-
лиси намояндагони Маҷлиси 
Олии Ҷумҳурии Тоҷикистон 
Мавсума Муинӣ зимни сухан-
ронӣ таъкид кард, ки саломатӣ 
яке аз омилҳои муҳими рушди 
сармояи инсонӣ мебошад. Аммо 
ҳифзи он танҳо дар сурати фа-
роҳам будани шароити зарурӣ, 
аз ҷумла дастрасӣ ба таҳсил, 
ҳифзи иҷтимоӣ, маблағгузо-
рии муносиб ва имкониятҳои 
пешбурди тарзи ҳаёти солим 
самараи бештар медиҳад.

«Дар даҳсолаҳои охир дар 
Тоҷикистон низоми тандурустӣ 
ба тағйироти назаррас рӯ ба рӯ 
шуда, технологияҳои муосир дар 
ин соҳа тадриҷан ҷорӣ гарди-
данд. Имрӯз заминаи устувори 
ҳуқуқӣ фароҳам оварда шудааст, 
ки дар асоси он барои такмили 
хизматрасонии тиббӣ тадбирҳои 
амалӣ андешида мешаванд»,- 
гуфт Мавсума Муинӣ. Ноиби 
президенти Академияи миллии 
илмҳои Тоҷикистон Саидмуқим 
Ибодзода дар такя ба маълумо-
ти Созмони ҷаҳонии тандурустӣ 
(СҶТ) зикр кард, ки соли 2021 
бемориҳои ғайрисироятӣ дар 
саросари ҷаҳон сабаби марги 
тақрибан 43 миллион нафар гар-
дидаанд. Ин рақам тақрибан аз 
чор се ҳиссаи фавтҳоеро ташкил 
медиҳад, ки ба пандемия вобаста 
набуданд. Ҳамзамон, тақрибан 
18 миллион нафар аз ин бемо-
риҳо пеш аз расидан ба синни 
70-солагӣ фавтидаанд. Ба гуф-
таи ӯ, вазъ дар Тоҷикистон низ 
нигаронкунанда аст.

БЕМОРИЊОИ ЃАЙРИСИРОЯТӢ
Њушдори коршиносон дар Душанбе

САРАТОН МЕТАВОНАД 15-25 СОЛ 
ПЕШ АЗ ТАШХИС ОҒОЗ ЁБАД 
ВА ФИШОРИ БАЛАНДИ ХУН 
СОЛҲО БИДУНИ НИШОНА БОҚӢ 
МОНАД. АЗ ИН РӮ, ПЕШГИРӢ ВА 
ТАШХИСИ БАРВАҚТИ БЕМОРИҲОИ 
ҒАЙРИСИРОЯТӢ БОЯД  ПЕШ 
АЗ ЗУҲУРИ НИШОНАҲОИ 
ОНҲО ОҒОЗ ШАВАНД. ИН 
НУКТА ЗИМНИ ҲАМОИШИ 
БАЙНАЛМИЛАЛИИ ИЛМӢ ТАҲТИ 
УНВОНИ «ТАНДУРУСТИИ ҶАҲОНӢ 
ДАР АСРИ XXI: ИДОРАКУНИИ 
ОМИЛҲОИ ХАВФИ БЕМОРИҲОИ 
ҒАЙРИСИРОЯТӢ ВА РОҲҲОИ 
МУОСИРИ ПЕШГИРИИ ОНҲО ДАР 
АСОСИ ДАЛЕЛҲОИ ИЛМӢ», КИ 15-
УМИ ОКТЯБР ДАР ШАҲРИ ДУШАНБЕ 
БАРГУЗОР ШУД, САДО ДОД.

«Тибқи маълумоти Созмони 
ҷаҳонии тандурустӣ, соли 2021 
тақрибан 57 фоизи ҳамаи ҳо-
латҳои фавт дар Тоҷикистон ба 
бемориҳои ғайрисироятӣ рост 
омадааст. Дар байни сабабҳои 
асосии фавт бемориҳои дилу 
рагҳо, аз ҷумла бемории ише-
миявии дил ва сактаи мағзи сар, 
ҳам дар байни занон ва ҳам дар 
байни мардон ҷойгоҳи назаррас 
доранд»,- изҳор дошт Ибодзода.

Таъкид гардид, ки ин ни-
шондиҳандаҳо зарурати пурзӯр 
намудани тадбирҳои пешгири-
кунанда, сари вақт муайян кар-
дани омилҳои хавф ва тарғиби 
тарзи ҳаёти солимро бештар 
мекунад.

ПЕШГИРӢ БОЯД ХЕЛЕ 
ПЕШТАР ОҒОЗ ШАВАД

Духтури саратоншинос, про-
фессор аз Париж Давид Хаят қайд 
кард, ки бо зиёд шудани шумо-
раи одамони ба синни калонсолӣ 
расида, бемориҳои музмин низ 
бештар паҳн мешаванд. Ба гуфтаи 
ӯ, муқоисаи вазъи Тоҷикистон бо 
нишондиҳандаҳои ҷаҳонӣ аз он 
шаҳодат медиҳад, ки кишвар аз 
рӯйи баъзе нишондиҳандаҳо ба 
сатҳи миёнаи ҷаҳонӣ нисбатан 
наздик аст.

«Давомнокии умри солим 
дар Тоҷикистон тақрибан 62,5 
солро ташкил медиҳад. Ҳамза-
мон, одамон ба ҳисоби миёна 
баъди ин синну сол боз ҳудуди 
9,3 сол бо бемориҳои музмин 
зиндагӣ мекунанд. Ин фарқият 

нишон медиҳад, ки танҳо зиёд 
кардани давомнокии умр кофӣ 
нест. Муҳим аст, ки инсон то чӣ 
андоза солим умр ба сар меба-
рад»,- таъкид дошт профессор 
Давид Хаят. Дар ҳамоиш зикр 
шуд, ки бемориҳои ғайрисиро-
ятӣ, аз ҷумла бемориҳои дилу 
рагҳо, саратон, диабет ва бемо-
риҳои музмини роҳҳои нафас 
аз сабабҳои асосии маъюбӣ ва 
фавти бармаҳал ба ҳисоб мера-
ванд. Аммо мубориза бо онҳо 
танҳо вазифаи табибон нест. Ба 
саломатии инсон ғизо, муҳити 
зист, тарзи зиндагӣ, фаъолияти 
ҷисмонӣ, сатҳи маърифати тиб-
бӣ метавонанд таъсир расонанд.

ТАҒЙИР ДОДАНИ РАФТОР 
МУШКИЛ, АММО...

Дар ҳамоиш таъкид гардид, 
ки одамон на ҳамеша аҳамми-
яти тавсияҳои тиббиро дарк 
мекунанд ва на ҳама омодаанд 
аз одатҳои дорои хавф даст ка-
шанд. Ин мушкилотро муовини 
директори Маркази ҷумҳурия-
вии илмӣ-амалии пулмоноло-
гия ва физиотерапияи Беларус 
оид ба корҳои илмӣ Дмитрий 
Рузанов аз дидгоҳи равонӣ ва 
рафторӣ шарҳ дод.

Ба гуфтаи ӯ, ҳатто огоҳ будан 
аз зарари тамокукашӣ барои 
даст кашидан аз ин одат кофӣ 
нест. Омилҳое чун одатҳои де-
рина, стресс, монеаҳои равонӣ 
ва боварии нодуруст ба он ки 
оқибатҳои манфӣ ба худи шахс 
таъсир намерасонанд, метаво-

нанд тағйири рафторро душвор 
созанд. «Хусусан, вақте сухан 
дар бораи тавсияҳои қатъӣ, ба 
монанди “тамокукаширо бас 
кунед, вагарна мемиред” мера-
вад. Имрӯз мо дарк мекунем, ки 
чунин муносибат на ҳамеша на-
тиҷаи дилхоҳ медиҳад. Бояд эъ-
тироф кунем, ки низоми муоси-
ри тандурустӣ бештар ба ташхис 
ва табобат равона шудааст, на ба 
пешгирии бемориҳо. Аз ин рӯ, 
зарур аст, ки модели мавҷудаи 
ҳамкорӣ бо беморон бозбинӣ 
шавад»,- изҳор дошт номбурда. 
Ба таъкиди коршиносон, табиб 
бояд на танҳо тавсия диҳад, бал-
ки ба бемор дар тағйир додани 
рафтор ва ташаккули одатҳои 
солим низ кумак расонад.

ВАЗНИ ЗИЁДАТӢ ВА 
ФАРБЕҲӢ - МУШКИЛИ РӮ 

БА АФЗОИШ
Сармутахассиси Вазорати 

тандурустӣ ва ҳифзи иҷтимо-
ии аҳолии Тоҷикистон оид ба 
бемориҳои дил ва номзади ил-
мҳои тиб Адолат Нарзуллоева 
дар бораи тағйирёбии омилҳои 
хавф дар Тоҷикистон маълумот 
пешниҳод кард. Ба гуфтаи ӯ, дар 
кишвар як ҳолати ғайримунта-
зир мушоҳида мешавад. Баъзе 
омилҳои рафтории хавф коҳиш 
ёфтаанд, вале омилҳои мета-
боликӣ рӯ ба афзоиш доранд. 
Масалан, истеъмоли машрубот 
кам шуда, нишондиҳандаҳои 
камҳаракатӣ низ то андозае 
беҳтар гардидаанд. Бо вуҷуди ин, 

тақрибан чоряки аҳолӣ ҳанӯз аз 
камфаъолиятии ҷисмонӣ ранҷ 
мебаранд. Нигаронии бештар ба 
вазни зиёдатӣ ва фарбеҳӣ рабт 
дорад. Ба гуфтаи Адодат Нарзул-
лоева, агар афроди дорои вазни 
зиёдатӣ ва гирифтори фарбеҳӣ 
якҷо ҳисоб карда шаванд, ин 
нишондиҳанда тақрибан нисфи 
аҳолиро фаро мегирад. Ҳамчу-
нин, афзоиши фарбеҳӣ, сатҳи 
баланди холестерин ва гиперг-
ликемия, яъне баланд шудани 
миқдори қанд дар хун ба қайд 
гирифта шудааст.

ТАНҲО 11 ДАРСАД 
ФИШОРИ ХУНИ ХУДРО 

НАЗОРАТ МЕКУНАНД
Яке аз рақамҳои ташвишо-

варе, ки дар ҳамоиш пешниҳод 
шуд, ба назорати фишори хун 
рабт дошт. Ба гуфтаи Адолат 
Нарзуллоева, танҳо 11 дарсади 
аҳолӣ фишори артериалии ху-
дро назорат мекунанд. Ҳамза-
мон, шумораи афроде, ки фи-
шори баланди хун доранд, вале 
табобати зарурӣ намегиранд, 
зиёд арзёбӣ шудааст. Вазъ дар 
байни мардон нигаронкунан-
датар будааст. Тибқи маълумо-
ти пешниҳодшуда, 83 дарсади 
мардони гирифтори гипертония 
табобат намегиранд. Занҳо бо-
шанд, аз фарбеҳӣ азият мека-
шанд. Фишори баланди хун ме-
тавонад муддати тӯлонӣ бидуни 
нишона боқӣ монад. Аз ин рӯ, 
чен кардани мунтазами фишори 
хун ва муроҷиати саривақтӣ ба 
табиб аз роҳҳои муҳими пешги-
рии оризаҳои вазнин, аз ҷумла 
бемориҳои дилу рагҳо ва сактаи 
мағзи сар ба ҳисоб мераванд.

ТАШХИСИ БАРВАҚТИ 
САРАТОН ВА АҲАММИЯТИ 

СКРИНИНГ
Масъалаи дигаре, ки дар ҳа-

моиш баррасӣ гардид, пешгирӣ 
ва ташхиси барвақти бемории 
саратон буд. Тибқи маълумоти 
таҳқиқоти STEPS, ки дар чора-
бинӣ пешниҳод шуд, 87 дарса-
ди занон ҳеҷ гоҳ барои ошкори 
саратони гарданаки бачадон аз 
муоина нагузаштаанд. 

(Давомаш дар сањ. 11)

Мавсума Муинӣ Дмитрий Рузанов Саидмуқим Ибодзода Адолат Нарзуллоева

ШӮХӢ Ё ГИЛА?

Шоми 13-уми октябр дар 
кинотеатри «Суруш» муарри-
фии сериали «Гулшан»-и кор-
гардон Музаффар Муҳиддин 
баргузор шуд. Зимни ин чо-
рабинӣ ҳунарманди шинох-
таи тоҷик Лутфулло Давлатов 
изҳор дошт, ки ҳунармандони 
тоҷик аз ҳунармандони Ҳолли-
вуд кам нестанд.

«Мо, ҳунармандони тоҷик, 
аз ҳунармандони Ҳолливуд кам 
нестем. Агар онҳо барои иҷрои 
нақшҳо ҳазорҳо доллар ҳаққи 
заҳмат бигиранд, мо бошем, 
бепул нақш меофарем»,- гуфт 
Лутфулло Давлатов.

Пас аз анҷоми намоиши се-
риал ҳунармандонро бори ди-
гар ба саҳна даъват карданд. Дар 
ҳамин лаҳза Мусулмони Саи-
дмурод, директори силсилаи 
филми «Гулшан» низ зимни су-

ханрониаш бо шӯхӣ ва як навъ 
ифтихор гуфт: «Голливуду Бол-
ливуд омада, аз мо таҷриба ги-
ранд! Онҳо барои филмбардорӣ 
ва нақшофарӣ ҳазорҳо-ҳазорҳо 
доллар мегиранд. Мо бошем, бо 
меҳр филм меофарем…».

Гарчанде ин гуфтаҳо шояд 
дар гармии лаҳза ва «омади 

гап» садо дода бошанд, дар паси 
онҳо як ҳақиқати ҷиддӣ ва ҳатто 
гилае нуҳуфтааст.

Дар тӯли фаъолияти журна-
листиам борҳо аз ҳунармандон 
шунидаам, ки аз ҳаққи заҳма-
ти ночиз ва гонорари нокифоя 
шикоят мекунанд. Онҳо нақш 
меофаранд, бо эҳсосу истеъдод 

зиндагии қаҳрамонҳоро рӯйи 
парда меоранд, аммо оё меҳна-
ти онҳо ҳамеша ба қадри лозима 
қадр мешавад?

Шояд яке аз сабабҳое, ки 
бархе ҳунармандон ба саҳнаҳои 
блогерӣ рӯ меоранд, ҳамин 
мушкил бошад. Вақте имкони 
дарёфти даромади муносиб дар 
соҳаи касбии худ маҳдуд меша-
вад, ҳатто ҳунарманди соҳи-
бистеъдод маҷбур аст роҳҳои 
дигари рӯзгузарониро ҷустуҷӯ 
кунад. Ҳарчанд ин интихоби 
шахсии ҳар кас аст, боиси ни-
гаронист, ки мабодо ҳунарман-
дони соҳибтаҷриба ва арзанда 
аз синамо дур шаванд.

Албатта, меҳр ба ҳунар муҳим 
аст. Бе муҳаббат ба касб наме-
тавон асари таъсирбахш офа-
рид. Аммо танҳо меҳр зиндагии 
ҳунармандро пеш намебарад. 
Барои рушди синамо маблағ-
гузорӣ, шароити муносиб, қа-
дршиносии касбӣ ва пардохти 

одилонаи ҳаққи заҳмати эҷод-
корон низ зарур аст.

Ҳунармандони мо метаво-
нанд аз Ҳолливуду Болливуд 
кам набошанд, аммо барои 
расидан ба сатҳи онҳо танҳо 
истеъдоду меҳр кофӣ нест. Си-
намо сармоягузорӣ мехоҳад, то 
истеъдод рушд кунад ва меҳнат 
қадр гардад.

Худо кунад, ки ҳам синамои 
тоҷик рушд кунад ва ҳам ҳунар-
мандони он соҳиби қадру қима-
ти шоиста бошанд. Бигзор рӯзе 
фаро расад, ки ҳунармандони 
мо на аз ночорӣ, балки аз рӯйи 
интихоби озод ба ҳар саҳна ба-
роянд ва барои ҳунару заҳмата-
шон ҳаққи муносиб бигиранд.

Зеро, синамо бо пул рушд 
мекунад, бо меҳр зинда мемо-
над ва бо ҳунари асил дар хоти-
раи мардум ҷовидон мешавад!

Абдураҳмон РАҲМОНОВ, 
журналист

БАРАНДАИ ШОҲҶОИЗА

Синамоҷоизаи сеюми «Тоҷи 
Сомон» аз 15-уми октябр дар 
Душанбе оғоз ёфта, дар доираи 
он намоиши филмҳои ватанӣ 
ва хориҷӣ, аз ҷумла филмҳои 
Эрон, Русия, Ӯзбекистон ва 
Қирғизистон баргузор шуд. Қа-
блан «Тоҷикфилм» хабар дода 
буд, ки барои иштирок дар ҷаш-
нвора беш аз 100 филми бадеӣ, 
кӯтоҳмуддат ва муштарак пеш-
ниҳод шудаанд. 

Филми «Дурахши ахтарон: 
Ҷомӣ ва Навоӣ», ки Шоҳҷо-
изаи имсоларо ба даст овард, 
маҳсули ҳамкории синамога-
рони Тоҷикистону Ӯзбекистон 
буда, ба зиндагӣ ва муносибати 
ду чеҳраи бузурги адабу фарҳан-
ги Шарқ - Мавлоно Абдураҳ-
мони Ҷомӣ ва Алишери Навоӣ 
бахшида шудааст. Филм солҳои 
2024-2025 рӯйи навор омада, 16-
уми октябр дар кинотеатри «Ва-
тан» нахустнамоиш дода шуд. 
Он аз ҷониби Муассисаи дав-
латии «Тоҷикфилм» ва Агентии 
кинематографияи Ҷумҳурии 
Ӯзбекистон таҳия шудааст. 

Гуфта мешавад, ки дар 
филм дӯстии Ҷомӣ ва Навоӣ 
ҳамчун рамзи равобити таъ-
рихию фарҳангии тоҷикону 
ӯзбек инъикос ёфта, ҳамзамон 
нақши ин ду нобиға дар рушди 
адабиёт, фарҳанг ва арзишҳои 

инсонгароёна нишон дода 
мешавад. Коргардони тоҷи-
кистонии филм қаблан гуфта 
буд, ки асар дар ду шакл омода 
шудааст: нусхаи синамоӣ бо 
давомнокии тақрибан 2 соату 
40 дақиқа ва силсилафилми 
тақрибан 10-соата.  Филми 
«Дурахши ахтарон: Ҷомӣ ва 
Навоӣ» ба ғайр аз Шоҳҷоиза 
дар ду бахши дигар низ ғолиб 
омад. Тоҳир Назар ва Лутфул-
ло Неъматов барои кори рас-
сомӣ ва Шуҳратҷон Камолов 
барои ороиши либосҳои филм 
соҳиби ҷоиза гардиданд.

ҶОИЗАИ МАХСУС БА 
МАРЯМ ИСОЕВА

Пеш аз оғози маросими эъ-
лони ғолибони бахшҳои асосӣ 
ба Марям Исоева, Ҳунарпешаи 
халқии Тоҷикистон барои саҳ-
ми арзанда дар рушди синамои 
тоҷик ҷоизаи махсуси раиси 
шаҳри Душанбе ва 50 ҳазор со-
монӣ тақдим гардид.

Марям Исоева аз чеҳраҳои 
шинохтаи театру синамои 
тоҷик буда, даҳсолаҳо дар саҳ-
на ва филм фаъолият кардааст.

ҒОЛИБОНИ «ТОҶИ 
СОМОН»

Дар бахшҳои гуногуни Сина-
моҷоизаи сеюми миллии «Тоҷи 

ШОЊЉОИЗАИ «ЉОМӢ ВА НАВОӢ» 
ва 50 њазор сомонї ба Марям Исоева

ГОЛЛИВУДУ БОЛЛИВУД АЗ МО ТАЉРИБА ГИРАНД!

ФИЛМИ МУШТАРАКИ ТОҶИКИСТОНУ ӮЗБЕКИСТОН «ДУРАХШИ 
АХТАРОН: ҶОМӢ ВА НАВОӢ» ДАР СИНАМОҶОИЗАИ СЕЮМИ 
МИЛЛИИ «ТОҶИ СОМОН» СОҲИБИ ШОҲҶОИЗА ШУД. МАРОСИМИ 
ҶАМЪБАСТӢ ВА ҶОИЗАСУПОРӢ ШОМИ 19-УМИ ОКТЯБР ДАР 
ТЕАТРИ ДАВЛАТИИ АКАДЕМИИ ОПЕРА ВА БАЛЕТИ БА НОМИ 
САДРИДДИН АЙНӢ ДАР ШАҲРИ ДУШАНБЕ БАРГУЗОР ГАРДИД. 
ДАР ИН МАРОСИМ БЕҲТАРИН ФИЛМҲО, КОРГАРДОНҲО, 
НАҚШОФАРОН, НАВОРБАРДОРОН, РАССОМОН ВА ДИГАР 
НАМОЯНДАГОНИ СОҲАИ СИНАМО ҚАДРДОНӢ ШУДАНД.

Сомон» ин филмҳо ва синамо-
гарон қадрдонӣ шуданд:
- Шоҳҷоиза - филми «Дурахши 

ахтарон: Ҷомӣ ва Навоӣ»;
- Беҳтарин филми дебютӣ - 

Ҷамшод Шоев барои филми 
«Ансор ва Мубин»;

- Беҳтарин рассом - Тоҳир 
Назаров ва Лутфулло Неъма-
тов барои филми «Дурахши 
ахтарон: Ҷомӣ ва Навоӣ»;

- Беҳтарин рассоми либос - 
Шуҳратҷон Камолов барои 
филми «Дурахши ахтарон: 
Ҷомӣ ва Навоӣ»;

- Беҳтарин наворбардор - 
Наврӯз Саидов барои филми 
«Моҳӣ барои рафиқ Чер-
чилл»;

- Беҳтарин танзим - Орзу 
Шарифов ва Нигина Раҷабо-
ва барои филми «Моҳӣ барои 
рафиқ Черчилл»;

- Беҳтарин филми кӯтоҳмуд-
дат - Рустам Шоазимов 
барои филми «Нафас»;

- Беҳтарин филми ҳуҷҷатӣ 
- Рустам Сатторзода барои 
филми «Хутали қадим»;

- Беҳтарин филми тасвирӣ - 
Тахмина Муъминова барои 
филми «Пайғом»;

- Беҳтарин нақши занона 
- Амина Ҳафизова барои 
филми «Фосилаҳо»;

- Беҳтарин нақши мардона - 
Пӯлод Нозимов барои филми 
«Моҳӣ барои рафиқ Черчилл»;

- Беҳтарин коргардон - Аб-
дулҳай Зокиров барои филми 
«Решаҳо»;

- Беҳтарин филми муштарак 
- Манзаралӣ Шералӣ барои 
филми «Хуршеду моҳ»;

- Ҷоизаи махсуси ҳакамон 
- Муҳаммадрабӣ Исмоил 
барои филми «Ошёни меҳр»;

- Беҳтарин филми бо ҳуши мас-
нӯӣ офаридашуда - Комилҷон 
Сафаров барои филми «Дузди 
офтоб»;

- Беҳтарин филми бадеӣ - Зафар 
Алӣ барои филми «Сабр»;

- Ҷоиза бахшида ба 35-сола-
гии Истиқлоли давлатии 
Тоҷикистон - Носир Раҳмон 
барои филми ҳуҷҷатии «Та-
раннуми истиқлол»;

- Барои саҳми муносиб дар 
рушди филмофарии тоҷик - 
Владимир Малишев, рек-
тори Донишкадаи давлатии 
умумироссиягии кинемато-
графия ба номи С. А. Гера-
симов (ВГИК).

 МУАРРИФИИ КИНОИ 
МИЛЛӢ

Синамоҷоизаи «Тоҷи Со-
мон» яке аз чорабиниҳои асо-
сии соҳаи кино дар Тоҷикистон 
ба шумор меравад. Имсол он 
таҳти унвони «Қадршиносии 
ҳунари асил» баргузор шуда, 
дар канори озмун намоиши 
филмҳои хориҷӣ ва барномаҳои 
фарҳангӣ низ доир гардиданд.

Ҳадафи чорабинӣ, ба гуф-
таи созмондиҳандагон, муар-
рифии дастовардҳои синамои 
миллӣ, дастгирии филмсо-
зони ҷавон, таҳкими ҳамко-
риҳои касбӣ ва фароҳам овар-
дани замина барои лоиҳаҳои 
муштарак бо синамогарони 
хориҷӣ мебошад.

ОБ - МАНБАИ ҲАЁТ ВА 
РИЗҚИ МАРДУМ

Дар кишварҳои Осиёи Мар-
казӣ об натанҳо манбаи ҳаёт, 
балки сарчашмаи ризқу рӯзии 
мардум ба шумор меравад, зеро 
ҳудуди 60-70%-и аҳолӣ дар деҳот 
зиндагӣ карда, як пора нона-
шонро туфайли киштукори маҳ-
сулоти гуногуни кишоварзӣ ба 
даст меоранд. Соҳаи кишоварзӣ 
дар рушди иқтисодиёт низ нақ-
ши муҳим дошта, баланд бардо-
штани ҳосилнокии замин яке 
аз ҳадафҳои асосии стретегии 
кишварҳои ин минтақа маҳсуб 
меёбад, аммо самаранокии за-
минҳои кишоварзӣ аз дастрасӣ 
ба захираҳои об вобастагӣ дорад. 
Аз ин лиҳоз, ҷорӣ намудани тех-
нологияҳои муосири обёрӣ, кам 
кардани талафоти об ва баланд 
бардоштани сатҳи донишу ма-
лакаи кишоварзон доир ба ис-
тифодаи захираҳои об натанҳо ба 
рушди хоҷагиҳои алоҳида, балки 
ба таҳкими амнияти озуқаворӣ 
ва баланд бардоштани сатҳи 
зиндагии аҳолии деҳот мусои-
дат мекунад.

Лоиҳаи миллии идоракунии 
захираҳои об, ки аз ҷониби таш-
килотҳои ҲЕЛВЕТАС ва АКТЕД  
бо дастгирии Ҳукумати Швейт-
сария амалӣ карда мешавад, ба 
татбиқи принсипҳои идораку-
нии ҳамгироёнаи захираҳои об 
равона гаштааст. Яке аз самтҳои 
муҳими фаъолияти лоиҳаи маз-
кур баланд бардоштани самарано-
кии истифодаи об дар хоҷагиҳои 
деҳқонии қисмати тоҷикистонии 
ҳавзаи дарёи Сир мебошад. Лоиҳа 
ба кишоварзон дар азхудкунии 
технологияҳои сарфакоронаи об, 
гирифтани донишҳои амалӣ ва 
истифодаи самараноки захираҳои 
обӣ кумак мерасонад. Ташкили 
қитъаҳои намоишӣ, гузаронида-
ни омӯзиш дар байни деҳқонон 
ва ҷалби худи хоҷагиҳои деҳқонӣ 
ба татбиқи технологияҳои нав ҳа-
дафҳои асосии фаъолияти лоиҳа 
мебошанд. 

Таҷрибаи қаҳрамони мо Са-
идҷон Раҳмонбердиев намунаи 
олии он аст, ки чӣ гуна даст-
гирии лоиҳа, донишҳои нав ва 
ташаббуси худи кишоварз ме-
тавонанд ба тағйироти воқеӣ 
дар хоҷагиҳои деҳқонӣ оварда 
расонанд.

АЗ МУШКИЛОТИ ОБЁРӢ 
ТО ҶУСТУҶӮИ РОҲИ 
ҲАЛЛИ МАСЪАЛА

Саидҷон Раҳмонбердиев роҳ-
бари хоҷагии деҳқонии ба номи 
“А. Раҳмонбердиев”-и ноҳияи 
Бобоҷон Ғафурови вилояти Суғд 
мебошад. Масоҳати умумии за-
минҳои хоҷагӣ панҷ гектар буда, 
қисми асосии заминро боғҳои 
мевадиҳанда ташкил мекунанд, 
ки дар он заминҳо себ, шафтолу, 
зардолу, гелос ва нок парвариш 
карда мешавад. Дар қитъаҳои 

АЗ НОРАСОИИ ОБ ТО ЊОСИЛИ ФАРОВОН
Таҷрибаи сабақомӯзи хоҷагии деҳқонии Саидҷон Раҳмонбердиев

дигари замин пахта, тамашк 
ва дигар зироатҳои кишоварзӣ 
кишт мешавад.Қаблан дар ин 
хоҷагӣ бештар аз усулҳои анъ-
анавии обёрӣ истифода мебур-
данд, ки меҳнати зиёдро талаб 
карда, боиси талафоти барзи-
ёди об мегашт. Дар натиҷа, на 
ҳамеша имконияти сари вақт об 
додани тамоми қитъаҳои замин 
фароҳам меомад ва ин боиси та-
лафоти ҳосил мегашт. Мушкили 
дигар нокифоя будани дониши 
амалии аъзои хоҷагӣ оид ба му-
айян намудани меъёри дурусти 
обёрӣ, чен кардани ҳаҷми оби 
истифодашаванда ва интихоби 
технологияҳои мувофиқ буд. 
Ҳамаи ин омилҳо ба раванди 
парвариши боғ таъсири манфӣ 
мерасониданд ва зарурати ҷу-
стуҷӯи роҳҳои самараноктари 
истифодаи обро ба миён мео-
варданд.

ОМӮЗИШЕ, КИ БА АМАЛ 
ТАБДИЛ ЁФТ

Аз соли 2020 Саидҷон Раҳ-
монбердиев дар доираи лоиҳаи 
Миллии идоракунии захираҳои 
об ҳамчун машваратчии ло-
иҳа фаъолият дошт. Ҳамсараш 
Шаҳодат низ дар ин лоиҳа фаъ-
олона иштирок намуда, дар боғи 
оилавӣ қитъаи намоишӣ таш-
кил карданд. Ҳадафи асосӣ ҷорӣ 
намудани усулҳои самараноки 
обёрӣ ва нишон додани имко-
ниятҳои амалии технологияҳои 
сарфакоронаи об буд. Ҳамсараш 
Шаҳодат низ дар ин лоиҳа фаъ-
олона иштирок намуда, дар боғи 
оилавӣ қитъаи намоишӣ ташкил 
кард. Саидҷон дар бораи усулҳои 
ченкунии об, меъёри обёрӣ ва 
технологияҳои мувофиқ барои 
парвариши боғҳои мевадиҳанда 
маълумоти кофӣ надошт. Аммо 
баъди шомил шудан ба лоиҳа ӯ дар 
омӯзишҳо, рӯзҳои корҳои саҳроӣ 
ва вохӯриҳои марбут ба парвари-
ши боғ ва истифодаи технологи-
яҳои сарфакоронаи обёрӣ фаъ-
олона иштирок намуд. Шаҳодат 
Раҳмонбердиева низ дар рафти 
омӯзишҳо оид ба парвариши да-
рахтони мевадиҳанда, истифодаи 
самараноки об, баланд бардошта-
ни ҳосилхезии замин, мубориза 

бо ҳашароти зараррасон, муайян 
кардани меъёри обёрӣ ва истифо-
даи таҷҳизоти муосир донишҳои 
нав ба даст овард. Ин омӯзишҳо 
заминаи мусоидро фароҳам овар-
данд, то дониши гирифтаашонро 
дар хоҷагии деҳқонии худ татбиқ 
намоянд. 

САРМОЯГУЗОРИИ 
МУШТАРАК БА САРФАИ ОБ

Барои ҷорӣ намудани техно-
логияҳои сарфакоронаи обёрӣ 
лоиҳа ба хоҷагӣ кумаки моддию 
техникӣ расонида, корҳо бо ма-
блағгузории муштарак роҳандо-
зӣ шуданд: 70 фоизи хароҷотро 
лоиҳа ва 30 фоизи боқимонда-
ро худи хоҷагӣ бар дӯш гирифт.
Саидҷон Раҳмонбердиев та-
шаббус нишон дода, ба хотири 
пешравии хоҷагии деҳқониаш 
аз ҳисоби маблағҳои шахсии худ 
обанбори захиравӣ сохт ва мано-
раи обтаъминкунӣ насб намуд. 
Лоиҳа бошад, қубурҳо, таҷҳизот 
ва дигар маводи заруриро пеш-
ниҳод карда, барои насби онҳо 
мусоидат намуд. Дар натиҷа, 
дар як гектар боғи себ низоми 
обёрии қатрагӣ ҷорӣ карда шуд. 
Ин технология имкон медиҳад 
об ба решаи дарахтон расонида 
шуда, талафот кам ва самара-
нокии истифодаи захираҳои об 
баланд бардошта шавад.

Бо дастгирии лоиҳа дар хоҷа-
гӣ панелҳои офтобӣ насб карда 
шуданд, ки барои таъмини ко-
ри таҷҳизоти обтаъминкунӣ ва 
обёрӣ истифода шуда, вобаста-
гии хоҷагиро аз қатъшавии 
нерӯи барқ коҳиш медиҳанд.

Ҳамзамон, барои чен кардан 
ва назорати ҳаҷми оби истифо-
дашаванда асбобҳои обченкунии 
ВЧ-25 ва ВЧ-50 насб гардиданд. 
Ин таҷҳизот ба кишоварзон 
имкон медиҳанд, ки ҳаҷми оби 
сарфшударо дақиқтар муайян 
намуда, барои тақсимоти дуруст 
ва истифодаи оқилонаи он қа-
рорҳои асоснок қабул намоянд. 

ТАҒЙИРОТЕ, КИ ДАР БОҒ 
НАМОЁН АСТ

Тавре худи Саидҷон Раҳмон-
бердиев мегӯяд, ҷорӣ намудани 

низоми нави обёрӣ ва парвари-
ши ниҳолҳои нави дарахтон дар 
боғ ба беҳтар шудани ҳосилнокӣ 
мусоидат намуд.

«Мо як гектар боғро ба обёрии 
қатрагӣ гузаронидем. Дарахтони 
кӯҳнаро иваз карда, ниҳолҳои ҷа-
вон шинондем. Ҳосилнокӣ хеле 
баланд шуд. Соли гузашта зардолу 
он қадар фаровон буд, ки ҳатто 
натавонистем тамоми ҳосилро 
ҷамъоварӣ кунем. Имсол низ 
ҳосили хуб гирифтем. Шафтолу 
ҳам фаровон аст. Тафовут нисбат 
ба солҳои пеш хеле калон мебо-
шад»,- мегӯяд Раҳмонбердиев.

Имрӯз меваи истеҳсолкар-
даи хоҷагӣ дар бозорҳои шаҳри 
Хуҷанд ва ноҳияи Бобоҷон Ға-
фуров ба фурӯш бароварда ме-
шавад.

ТАҶРИБАИ ХУДРО БА 
ДИГАРОН МЕОМӮЗОНАНД

Яке аз натиҷаҳои муҳими ҳам-
кории Саидҷон Раҳмонбердиев 
бо лоиҳа паҳн кардани дониш 
ва таҷрибаи андӯхта миёни ки-
шоварзон аст. Ӯ бо деҳқонон ва 
аъзои ассотсиатсияҳои истифо-
дабарандагони об ҳудуди 15-20 
машғулияти муфиди омӯзишӣ 
гузаронида, дар бораи роҳу 
усулҳои нави парвариши зироат, 
истифодаи таҷрибаи пешқадам, 
баҳисобгирии захираҳои об, тех-
нологияҳои наве, ки самарано-
кии обёриро таъмин менамоянд, 
маълумот додааст. 

«Аввал худамон омӯхтем, баъд 
ба дигарон низ омӯзониданро 
оғоз кардем. Имрӯз ҳар касе, ки 
ба хоҷагии мо меояд, метавонад 
бо чашми худ бинад, ки дар на-
тиҷаи истифодаи дурусти об ба 
чӣ ноил шудан мумкин аст. Ҳо-
ло ҳамсояҳои мо низ ба ҷорӣ на-
мудани низоми обёрии қатрагӣ 
шуруъ кардаанд»,- нақл мекунад 
Саидҷон Раҳмонбердиев.

Ин таҷриба нишон медиҳад, 
ки қитъаҳои намоишӣ ва омӯ-
зиши амалӣ метавонанд барои 
паҳн кардани усулҳои пешқада-
ми кишоварзӣ заминаи мусоид 
фароҳам оранд. Ҳамин тавр, 
таъсири лоиҳа аз ҳудуди як хоҷа-
гӣ берун рафта, ба мубодилаи 
дониш ва ташаккули таҷрибаи 

сарфакоронаи истифодаи об дар 
байни кишоварзони ноҳия мусо-
идат мекунад.

АРЗИШИ ОБРО БОЯД 
ДОНИСТ

Ба андешаи Саидҷон Раҳмон-
бердиев, дастоварди асосии ҳам-
корӣ дар доираи лоиҳаи мазкур 
танҳо афзоиши ҳосилнокӣ нест. 
Тағйир ёфтани муносибати ки-
шоварзон ба захираҳои об низ 
аҳаммияти калон дорад.

«Муҳимтар аз ҳама, муноси-
бати мо ба об дигар шуд. Имрӯз 
мо арзиши воқеии онро дарк ме-
кунем ва мекӯшем, ки ҳар метри 
мукааби обро то ҳадди имкон 
самаранок истифода барем»,- 
таъкид мекунад қаҳрамони мо.

ОБЁРИИ ҚУБУРӢ: 
РОҲИ ДИГАРИ КОҲИШИ 

ТАЛАФОТИ ОБ
Дар баробари обёрии қатрагӣ, 

технологияи обёрии қубурӣ низ 
яке аз усулҳои самараноки тақ-
симоти об дар заминҳои кишо-
варзӣ ба ҳисоб меравад. Ин усул 
имкон медиҳад, ки об ба ҷӯякҳо 
нисбатан баробар тақсим шуда, 
талафоти он ва хароҷоти меҳнат 
кам карда шавад. Обёрии қубурӣ 
метавонад талафоти оби партов-
ро 5-8 фоиз коҳиш дода, сарфи 
обро то 20 фоиз кам намояд. 
Ҳамчунин, истифодаи замин 2-5 
фоиз афзоиш ёбад ва ҳосилнокӣ 
то 10 фоиз баланд гардад. Муҳла-
ти бозгашти маблағгузорӣ ба ин 
усул 4-5 сол арзёбӣ мешавад.

ТАВСИЯИ КИШОВАРЗ БА 
ҲАМКАСБОНАШ

Саидҷон Раҳмонбердиев ба 
кишоварзоне, ки ҳанӯз дар омӯ-
зишҳои лоиҳа иштирок накар-
даанд, тавсия медиҳад, ки барои 
баланд бардоштани дониш ва 
малакаи худ аз чунин имкони-
ятҳо истифода баранд. Ба ан-
дешаи ӯ, азхуд кардани усулҳои 
муосири кишоварзӣ ва истифо-
даи самараноки об метавонад 
ба беҳтар шудани ҳосилнокии 
замин ва сатҳи зиндагии оилаҳои 
деҳқонон мусоидат намояд.

Роњ танњо масири њаракати 
воситањои наќлиёт нест. Роњ 
пайванди инсон бо инсон, 
дења бо шањр, истењсолкунанда 
бо бозор ва имрўз бо фардост. 
Арзиши роњ на танњо бо да-
розї, пањної ё маблаѓи барои 
бунёди он сарфшуда, балки бо 
назардошти имконияте муай-
ян мегардад, ки он барои зин-
дагии мардум, рушди иќтисод 
ва пешрафти љомеа фароњам 
меорад. Аз ин рў, нигоњдории 
роњ на кори мавсимї, балки 
масъулияти доимї дар назди 
давлат, љомеа ва наслњои оян-
да мебошад.

Сохтори роњ ќабатњои зер-
биної, рўйпўши роњ, иншооти 
обпарто, љўйборњо, ќубурњо, 
пулњо, деворњои муњофизатї, 
аломатњои роњ, хатњои уфуќии 
роњнамо ва дигар унсурњои 
муњандисиву бехатариро дар 
бар мегирад. Њар яке аз ин 
љузъњо вазифаи муайян дошта, 
дар таъмини устуворї, дароз-
умрї ва бехатарии роњ наќши 
муњим мебозад. Масалан, агар 
рўйпўши роњ сифати баланд 
дошта бошад, вале низоми 
обпарто дуруст фаъолият на-
кунад, љамъшавии об метаво-
над ба зерќабатњои  роњ зарар 
расонад. Њамин тавр, осеби як 
љузъи ба назар хурд метавонад 
тадриљан ба мушкилоти љид-
дии муњандисї табдил ёбад.

Аз ин љост, ки муносибат 
ба роњ бояд муносибати ни-
зомманд, илмї ва дурбинона 
бошад. Бунёди роњ оѓози кор 
аст, на анљоми он. Пас аз ба 
истифода супоридани иншоот 
давраи муњимтарини дигар - 
нигоњдорї, њифз ва таъмини 
фаъолияти мунтазами он оѓоз 
мегардад. Таљрибаи љањонї 
собит кардааст, ки њар ќадар 
роњ бо сифати баланд сохта 
шавад њам, бе нигоњубини 
мунтазам бо мурури ваќт фар-
суда мегардад. Таъсири наќ-
лиёти вазнин, таѓйирёбии ња-
рорат, боришот, намї, офтоб, 
фаромадани сел, сангрезї ва 
дигар омилњои табиї тадриљан 
ба њолати роњ таъсир мерасо-

нанд. Њамон тавре Идораи 
федералии роњњои автомо-
билгарди Иёлоти Муттањида 
таъкид кардааст: “Сари ваќт 
анљом додани корњои њифзї 
метавонад раванди фарсуда-
шавиро суст намуда, муњлати 
истифодаи роњро дароз ва ха-
рољоти таъмиру бозсозиро кам 
кунад”. 

Таљрибаи нигоњдории роњи 
Душанбе – Чаноќ  собит на-
муд, ки нигоњдории роњ набо-
яд танњо баъд аз пайдо шудани 
мушкилоти љиддї оѓоз гар-
дад. Хуб аст, агар нуќсон дар 
марњилаи ибтидої ошкор ва 
бартараф карда шавад.Маса-
лан, тарќиши хурди рўйпўши 
роњ метавонад дар назари ав-
вал ночиз намояд. Аммо агар 
тавассути он об ба ќабатњои 
поёнии роњ ворид шавад, бо 
таъсири боришот, њаракати 
наќлиёт ва таѓйирёбии њаро-
рат осеб тадриљан васеъ ме-
гардад. Дар чунин њолат коре, 
ки дар оѓоз бо таъмири мањдуд 
њалшаванда буд, метавонад ба 
таъмири гаронарзиш табдил 
ёбад. Ин мисол далели он аст, 
ки пешгирї аз бартарафсо-
зии оќибатњо оќилонатар аст. 
Роњро бояд пеш аз он ки хароб 
шавад, њифз кард. 

Љумњурии Тољикистон бо 
релефи асосан кўњсор, фарќи-
яти баландињои љуѓрофї ва 
гуногунии шароити иќлимї 
фарќ мекунад. Ин хусусият ба 
сохтмон, истифода ва нигоњ-
дории роњњои автомобилгард 
таъсири бевосита мерасонанд. 
Дар баъзе минтаќањо, хоса ма-
сири Душанбе – Чаноќ  роњ 
аз дарањои танг, нишебињои 
баланд ва ќитъањои хавфно-
ки кўњї мегузарад. Дар чунин 
мавзеъ эњтимоли сангрезї, 
ярч, фаромадани тарма ва сел-
бениҳоят зиёд аст. Дар фасли 
зимистон барфу яхбандї њара-
кати наќлиётро мушкил гардо-
нида, дар фасли бањор обша-
вии барф ва боришоти шадид 
метавонад ба иншооти обпар-
то ва устувории нишебињо таъ-
сир расонад. Бинобар ин, Њу-

кумати Љумњурии Тољикистон 
ба хулоса омад, ки механиз-
ми инноватсиониро аз рўйи 
низоми толлингї дар хизма-
трасонї ва идоракунии роњи 
Душанбе-Чаноќ мавриди амал 
ќарор дињад ва  тибќи шарт-
номаи консессионї нигоњдо-
рии шоњроњи автомобилгарди 
Душанбе-Чаноќ ба зиммаи  
филиали Ширкати сањомии 
«Инновейтив Роуд Солюшнз 
ЛТД» дар Љумњурии Тољики-
стон  вогузор шуд. Мехоњам як 
нуктаи муњимро таъкид намо-
ям, ки пули барои истифодаи 
роњ пардохтнамудаи ањолї ба-
рои дар њолати хуб нигоњ до-
штани роњ, бењтар намудани 
инфрасохтори нигоњдории он 
ва харидории техникаву меха-
низмњои замонавї харљ меша-
вад. Давоми фаъолият собит 
шуд, ки пулакї кардани ин роњ 
тадбири оќилона буда, пеш аз 
њама, барои бењдошти њолати 
роњи стратегии кишвар дахл 
дорад.

Эътироф бояд кард, ки роњи 
мавриди назар то пурра бо-
зсозї шудан душворгузар мањ-
суб мешуд. Мардум  азобњои 
дар роњњои пурпечутобу хатар-
ноки Душанбе-Айнї-Панља-
кент, Душанбе-Айнї-Хуљанд, 
махсусан аѓбаи Анзоб каши-
даашонро њељ ваќт фаромўш 
намекунанд. Мусофирону ро-
нандагон њафтањо дар Майхўра 
ё мавзеи «Ветерок»-и ноњияи 
Айнї шабњоро рўз мекарданд. 
Аз сабаби зиёд будани теъдо-
ди мусофирон њама тавассути 
тайёра ба шањри Хуљанд раф-
та наметавонистанд. Ба шањри 
Панљакенту ноњияи Айнї дар 
фасли зимистон аз Душанбе 
ва Хуљанд рафтуомад  имкон-
нопазир гардида, танњо ба 
воситаи шањри Самарќанди 
Љумњурии Ўзбекистон имко-
ни ба водии Зарафшон рафтан 
мављуд буд.

Аз љониби дигар, вазъи но-
гувори роњ боиси он мегардид, 
ки ронандагон харољоти зи-
ёдатї намоянд. Бинобар њо-
лати ногувори роњ мошинњо, 

НИГОЊДОРИИ РОЊ
Аз масъулият то иќтидор

БЕМОРИЊОИ 
ЃАЙРИСИРОЯТӢ

(Аввалаш дар сањ. 8)

Коршиносон таъкид кар-
данд, ки ошкор шудани беморӣ 
дар марҳалаҳои аввал имкони 
табобати муваффақро бештар 
мекунад. Дар Тоҷикистон вак-
синатсия бар зидди вируси па-
пилломаи инсон низ ҷорӣ шу-
дааст. Дар ҳамоиш зикр шуд, ки 
фарогирии духтарон бо ин вак-
сина натиҷаҳои мусбат нишон 
медиҳад. Бо вуҷуди ин, эмгу-
заронӣ бояд бо чораҳои дига-
ри пешгирикунанда, аз ҷумла 
густариши скрининг, ташхиси 
барвақт ва баланд бардоштани 
маърифати тиббии аҳолӣ пурра 
карда шавад.

МАСЪУЛИЯТИ 
МУШТАРАК

Яке аз мавзуҳои баҳсбаран-
гези ҳамоиш консепсияи коҳи-
ши зарар буд. Иштирокдоро-
ни ҳамоиш зарурати ҷустуҷӯи 
роҳҳои амалии кам кардани 
таъсири омилҳои хавфро бар-
расӣ карданд. Дар ин замина, 
яке аз баромадкунандагон ма-
съалаи коҳиши зарари вобаста 
ба истеъмоли тамокуро матраҳ 
намуда, ба нақши навовариҳои 
технологӣ ишора кард. Гуфта 
шуд, ки никотин сабаби му-
стақими саратон нест. Маҳз 
никотин вобастагӣ ба тамоку-
каширо ба вуҷуд меорад. Ҳан-
гоми сӯхтани тамоку дуд ва 
моддаҳои зараровар, аз ҷумла 
пайвастагиҳои кансерогенӣ ҳо-
сил мешаванд. Дар сурати гарм 
кардани тамоку то ҳарорати 
камтар аз 350 дараҷаи Селсия, 
ба ҷойи дуд аэрозол ба вуҷуд 
меояд, ки метавонад миқдори 
баъзе моддаҳои зарароварро 
дар муқоиса бо дуди сигорҳои 
маъмулӣ коҳиш диҳад. Бо вуҷу-
ди ин, кам шудани миқдори 
баъзе моддаҳои зараровар маъ-
нои безарар будани маҳсулоти 
тамокудорро надорад. Никотин 
вобастагӣ ба вуҷуд меорад ва 
истифодаи маҳсулоти дорои 
тамоку ё никотин метавонад 
ба саломатӣ хатар дошта бошад.

Нуктаи меҳварии ҳамоиш 
ин буд, ки бемориҳои ғайри-
сироятӣ аксаран дар муддати 
тӯлонӣ инкишоф меёбанд ва то 
замони пайдо шудани нишо-
наҳо метавонанд ба саломатии 
инсон таъсири ҷиддӣ расонанд. 
Аз ин рӯ, пешгирии онҳо на-
бояд танҳо баъд аз ташхис оғоз 
шавад. Назорати мунтазами 
фишори хун, ғизои солим, 
фаъолияти ҷисмонӣ, даст ка-
шидан аз одатҳои зараровар, 
эмгузаронӣ ва ташхиси барвақт 
аз ҷумлаи тадбирҳое мебошанд, 
ки метавонанд хавфи бемо-
риҳои ғайрисироятиро коҳиш 
диҳанд. Коршиносон таъкид 
карданд, ки барои расидан ба 
натиҷаи устувор ҳамкории та-
бибон, ниҳодҳои давлатӣ ва 
худи аҳолӣ зарур аст.

Усмон РАҲИМЗОДА

сарфи назар аз сабукрав ва ё 
боркаш будан, зуд – зуд вай-
рон шуда, боиси нороњатї 
ва харољоти зиёдатї мегар-
диданд. Аз ин рў, нигоњдо-
рии роњи Душанбе - Чаноќ  
хусусияти пешгирикунанда, 
мавсимї ва њамзамон фаврї 
касб кардааст. Яъне, омода-
гї ба зимистон бояд пеш аз 
фаро расидани сармо оѓоз 
мегардад, њамчунин, имкони 
вокуниши фаврї ба њодисањои 
ѓайричашмдошт низ њамеша 
таъмин мебошад.

Дар ин раванд тоза нигоњ 
доштани љўйборњо, ќубурњои 
обгузар ва дигар иншооти 
обпарто муҳим мебошад. Ваќ-
те ки партов, лой ё сангу шаѓал 
роњи љараёни обро мебандад, 
об метавонад ба рўйи роњ баро-
мада, канорњо ва ќабатњои он-
ро осеб дињад. Дар минтақаҳои  
кўњї чунин њолат метавонад 
ба шуста шудани ќисми роњ 
ё вайрон гардидани иншооти 
муњофизатї боис гардад. Пай-
до шудани тарќишњои нав, аф-
зоиши сангрезї ё осеб дидани 
деворњои муњофизатї бояд 
сари ваќт пешгирӣ шавад. Аз 
ин лиҳоз, дар чунин ќитъањо 
мушоњидаи мунтазам, арзёбии 
муњандисї ва андешидани чо-
рањои пешгирикунанда зарур 
ва ногузир аст.

Дар фасли зимистон бошад, 
тоза кардани барф, коркарди 
ќитъањои яхбаста бо маводи 
зиддилаѓзиш, назорати њолати 
пулњо ва гузаргоњњо, инчунин, 
омода нигоњ доштани техни-
каи махсус самти афзалият-
ноки фаъолияти кормандо-
ни “IRS” ба шумор меравад. 
Ҳамчунин, таъмини захираи 
сўзишворї, маводи зидди-
лаѓзиш, таљњизоти барфрўбї 
ва воситањои муњофизатии 
кормандон низ љузъи муњими  
омодагї мањсуб мешавад. 

Табиист, ки бунёди роњ ма-
блаѓгузории зиёд, истифодаи 
техникаву мавод ва љалби му-
тахассисони соњибтаљрибаро 
талаб мекунад. Агар баъд аз  
ба истифода супоридани ин-
шоот ба њолати техникии он 
таваљљуњи зарурї зоњир наша-
вад, агар нуќсонњои хурд са-
ри ваќт бартараф нагарданд, 
эњтимоли зарурати таъмири 
асосї ё бозсозии пурра меаф-
зояд. Ин раванд на танњо ха-
рољотро зиёд мекунад, балки 
боиси мањдуд шудани њарака-
ти наќлиёт, таъхири интиќоли 
бор ва нороњатии мусофирон 
низ мегардад. 

Хулоса ин аст, ки нигоњдо-
рии роњро бояд на харољоти 
дуюмдараља, балки сармоя-
гузорї ба амният, устувории 
иќтисодї ва њифзи дороии 
давлатї арзёбї намуд.

Бобоҷони НЕЪМАТУЛЛО



№ 42 (1706) 2026 
www.pressa.tj12 КАНЗИ ШИФО

Дар ин ҳафта имкони 
истироҳат намуданро пайдо 
мекунед. Вақте расидааст, 
ки сарулибоси худро нав 
намоед. Сафарҳои берун аз 
шаҳр ва нишастҳои дӯстона 
табъатонро болида месозад. 

Барои ба хулосаи даркорӣ омадан танҳоиро их-
тиёр намоед. 

Дар давоми ҳафта зодагони 
мучали далв бо корҳои муҳиму 
фаврӣ банд намешаванд. Зин-
дагиятон ба маҷрои нав меда-
рояд, вале муноқишаҳои хурд 
бо ҳамкорон табъатонро хира 
месозад. Бадхоҳон кӯшиши 
ба шумо зарар расониданро 

мекунанд. 

Дар ин ҳафта чунон сер-
ташвиш мешавед, ки нақ-
шаҳои зиёдатон ҳал ношуда 
мемонанд. Зимни робита бо 
нафарони калонсоли оила 
нофаҳмӣ эҳтимол дорад, ба 
муноқиша роҳ надиҳед. Аз 

баҳсу мунозира низ дурӣ ҷӯед. 

Зодагони мучали мизон 
ҳанӯз ҳам аз мушкилоти 
рӯзҳои пеш раҳо ёфта наме-
тавонанд. Баъзеҳо кори ар-
занда пайдо мекунанду бар-
хеи дигар вазъи молиявиро 
беҳтар месозанд. Тавассути 

шабакаҳои интернетӣ ба муносибати ошиқона 
роҳ надиҳед.

Дар касбу кор ба танбалӣ 
роҳ надиҳед, ба тафтиши но-
гаҳонӣ омода бошед, вагарна 
ҷои корро аз даст медиҳед. Агар 
муҷаррад бошед, бо аввалин 
нафаре, ки нисбаташ майлу 
рағбатро ҳис мекунед, муно-
сибати ошиқона оғоз накунед. 

Зодагони мучали қавс бо 
вуҷуди пеш омадани мушки-
лоти ногаҳонӣ бояд ҳамеша 
ба пеш ҳаракат намоянд. Ан-
дуҳгин нашавед, мушкилоти 
пайдошуда худ ба худ рафъ 
мегардад, ташвишатон зиёд 
намегардад.  Охири ҳафта ха-

бари хуш мешунавед.

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Чизе садди роҳи марому 
мақсадҳои зодагони мучали 
ҳамал гашта наметавонад. Дӯ-
стону наздикон ва ҳамкорон 
шуморо дастгирӣ мекунанд. 
Ягона чизе, ки дар ин ҳафта 
шуморо нороҳат месозад, ин 

норасоии қувва, вақт ва пул аст. 

Зодагони мучали савр дар 
ин ҳафта дар фикри беҳтар со-
хтани вазъи зиндагии худ ме-
шаванд. Маслиҳатчии хуб дар 
ин ҷода нафарони калонсоли 
оилаатон буда метавонанд. 
Хӯрокҳои аз ҳад зиёд серғизо 

айни замон ба саломатиятон зарар мерасонад. 

Ҳафта барои васеъ сохта-
ни тиҷорат, қарз гирифтани 
маблағи пулӣ, бастани ақди 
никоҳ созгор нест. Нисбати 
атрофиён меҳрубонтар бошед, 
бо кинояву нешзанӣ касеро 
наранҷонед. Ҳодисаи муҳиме 
дар ин ҳафта рух намедиҳад. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Дар ин ҳафта хеле серкор 
мешавед. Баъзеҳо соҳиби 
фарзанд мешаванд ё маъ-
ракаи калон баргузор ме-
кунанд. Бо вуҷуди серкорӣ 
оилаи худро фаромӯш насо-
зед. Эҳтимол дар ин ҳафта 

аз хиёнати нафари бароятон хеле азиз огаҳӣ 
пайдо мекунед. 

Дар ин ҳафта имкон 
доред, ки қобилиятҳои 
сухандонӣ, ҳозирҷавобӣ, 
зебоиву фатонати худро 
нишон диҳед. Ҳангоми дар 
маъракае ширкат варзидан 
дар маркази диққат қарор 
мегиред. Дар дигар ҷодаҳои 

зиндагӣ ягон ҳодисаи муҳиме дида намешавад. 

Барои ба даст овардани 
таваҷҷуҳи нафароне, ки дар 
касбу коратон мададгор ва 
пуштибони шумо мегарданд, 
бояд аз таҳти дил кӯшиш ба 
харҷ диҳед. Дар муҳаббат тавре 
рафтор намоед, ки шахси дӯст-
доштаатон аз шумо наранҷад. 

Саратон
22.06 - 23.07

Асад
23.07 - 22.08

Сунбула
23.08 - 22.09

ДУД АЗ КУҶО БА ВУҶУД 
МЕОЯД?

Вейп ё ҳамон сигори элек-
тронӣ моеъеро гарм мекунад, 
ки ҳангоми нафаскашӣ ба 
шакли аэрозол вориди шуш 
мешавад. Ин аэрозол танҳо 
«бӯғи об» нест. Он метавонад 
никотин, зарраҳои бисёр май-
да, моддаҳои хушбӯйкунанда 
ва дигар пайвастагиҳои кими-
ёвиро дар бар гирад. Созмони 
ҷаҳонии тандурустӣ таъкид 
мекунад, ки партовҳои си-
горҳои электронӣ дорои ни-
котин ва моддаҳои заҳролуд 
буда, барои ҳам истифодаба-
ранда ва ҳам одамони атроф 
хатар доранд.  

НИКОТИН - САБАБИ 
АСОСИИ ВОБАСТАГӢ

Мушкили асосии аксари 
сигорҳои электронӣ мавҷу-

дияти никотин аст. Никотин 
моддаи сахт одаткунанда ме-
бошад. Истифодаи пайваста 
мағзи инсонро ба гирифтани 
миқдори муайяни он одат ме-
диҳад ва бо гузашти вақт шахс 
барои эҳсоси ҳамон таъсир ме-
тавонад бештар вейп истифода 
кунад.

Аломатҳои вобастагӣ ода-
тан хоҳиши сахти истифода, 
асабоният ҳангоми набудани 
вейп, натавонистани қатъи 
он ва зиёд кардани миқдори 
истеъмол мебошанд. Ҳанго-
ми даст кашидан аз никотин 
эҳсоси изтироб, асабоният, 
мушкили хоб, коҳиши диққат, 
зиёд шудани иштиҳо ва хоҳи-
ши сахти дубора истифода 
кардан мумкин аст. Одатан 
ин нишонаҳо муваққатӣ бу-
да, бо гузашти вақт сабуктар 
мешаванд.

Хатар махсусан барои нав-
расон бештар аст. Мағзи ин-
сон то солҳои ҷавонӣ рушди 

худро идома медиҳад ва ни-
котин метавонад ба ин раванд 
таъсири манфӣ расонад. 

Созмони ҷаҳонии танду-
рустӣ истифодаи никотинро 
дар наврасон бо паёмадҳо 
барои рушди мағз, омӯзиш 
ва ҳолати равонӣ алоқаманд 
медонад.

БА ШУШУ ДИЛ ЧӢ 
МЕРАСАД?

Маркази назорат ва пеш-
гирии бемориҳои ИМА 
мегӯяд, ки аэрозоли вейп 
метавонад моддаҳои эҳти-
молан саратонзо ва зарраҳои 
хурдеро дар бар гирад, ки ба 
қисмҳои амиқи шуш ворид 
мешаванд. Таъсири кӯтоҳ 
ва дарозмуддати ҳамаи на-
мудҳои сигорҳои электронӣ 
ҳанӯз пурра омӯхта нашуда-
аст, вале маълумоти мавҷуда 
барои «бехатар» номидани 
онҳо асос намедиҳад.

Табибон ҳамчунин ба таъ-
сири никотин ба системаи 
дилу рагҳо ишора мекунанд. 
Он метавонад тапиши дил ва 
фишори хунро зиёд кунад. 
Истифодаи муштараки вейп 
ва сигори маъмулӣ низ роҳи 
бехатар нест; чунин «истифо-
даи дугона» зарари вобаста ба 
никотин ва дигар моддаҳоро 
аз байн намебарад. 

Хатари дигар ба одамони 
атроф дахл дорад. Аэрозоли 
сигори электронӣ метавонад 
дар дохили хона зарраҳои май-
да, никотин ва дигар моддаҳо-
ро зиёд кунад. Аз ин рӯ, исти-
фодаи вейп дар ҳузури кӯдак, 
зани ҳомила ё шахси гирифто-
ри бемории шушу дил набояд 
кори безарар ҳисобида шавад.  

ЧАРО ҶАВОНОН ЗУДТАР 
ОДАТ МЕКУНАНД?

Таъми мева, ширинӣ ва 
нӯшокиҳо, бӯйи хуш, баста-

СИГОРИ 
ЭЛЕКТРОНӢ ЧАНД 
СОЛ ПЕШ ҲАМЧУН 
ҶОЙГУЗИНИ 
«КАМЗАРАР»-И 
СИГОРИ МАЪМУЛӢ 
ТАБЛИҒ МЕШУД. 
БИСЁРИҲО ТО ҲОЛ 
ГУМОН МЕКУНАНД, 
КИ ОН ТАНҲО 
БӮҒИ ХУШБӮЙ 
ИСТЕҲСОЛ 
МЕКУНАД 
ВА БАРОИ 
ШУШ ЗАРАРЕ 
НАДОРАД. АММО 
МУТАХАССИСОН 
НАЗАРИ ДИГАР 
ДОРАНД... 

СИГОРИ ЭЛЕКТРОНӢ
Аз вобастагӣ то зарари ҷиддӣ ба саломатӣ 

бандии рангоранг ва шакли за-
монавии дастгоҳ вейпро барои 
ҷавонон ҷолибтар мекунад. 
Созмони ҷаҳонии тандурустӣ 
ҳушдор медиҳад, ки чунин 
тарроҳӣ ва таблиғ метавонад 
ҷавононеро ҷалб кунад, ки 
қаблан умуман сигор намека-
шиданд. Дар соли 2025 СҶТ 
шумораи истифодабаранда-
гони сигорҳои электрониро 
дар ҷаҳон беш аз 100 миллион 
нафар арзёбӣ кард ва аз миёни 
онҳо ҳадди ақал 15 миллион 
нафар наврасони 13-15-сола 
буданд. 

ЧӢ ГУНА АЗ ВОБАСТАГӢ 
МЕТАВОН РАҲО ШУД?

Табибон тавсия медиҳанд, 
ки шахс пеш аз ҳама рӯзи 
мушаххаси қатъи вейпро му-
айян кунад ва сабабҳои даст 
кашиданашро нависад. Даст-
гоҳ, моеъ ва дигар лавозимоти 
вейпро аз хона ва ҷойи кор дур 
кардан низ муҳим аст.

Бояд ҳолатҳое, ки хоҳиши 
вейпро зиёд мекунанд, аз ҷум-
ла - қаҳва, нишаст бо дӯстони 
сигоркаш, изтироб ё бекорӣ 
муайян шуда, барои онҳо ҷой-
гузин ёфт шавад, монанди - 
роҳгардӣ, машқи ҷисмонӣ, об 
нӯшидан, нафаскашии амиқ ё 
машғул шудан ба кори дигар.

Дар рӯзҳои аввал хоҳиши 
никотин метавонад сахт бо-
шад. Мутахассисон маслиҳат 
медиҳанд, ки ин марҳала танҳо 
паси сар карда намешавад, би-
нобар ин бо духтури оилавӣ, 
терапевт ё мутахассиси во-
бастагиҳо машварат кардан 
фоида дорад. Табиб вобаста ба 
вазъи шахс метавонад воси-
таҳои исботшудаи идора кар-
дани нишонаҳои тарки нико-
тинро тавсия диҳад.  

Муҳимтар аз ҳама ноумед 
набояд шуд ва ин воситаи 
зараррасонро аз зиндагӣ дур 
бояд кард.

22 ОКТЯБР
Амриддин Аминов (1966), 60-сола-

гии зодрўзи њайкалтарош.

Абдуллољон Бобољонов (1926), 
100-солагии зодрўзи арбоби љамъи-
ятї, Корманди шоистаи маданияти 
Тољикистон.

Ирина Филипповская (1926), 
100-солагии зодрўзи забоншинос.

23 ОКТЯБР
Руќия Ќурбонова (1956), 70-солагии 

зодрўзи арбобзани давлатї.

Юрий Нестеров (1936), 90-солагии 
зодрўзи доктори илми техникї.

24 ОКТЯБР  
Людмила Ашмарина (1951), 75-со-

лагии зодрўзи забоншинос.

Њусайн Бањодуров (1946), 80-сола-
гии зодрўзи журналист.

Назрї Ёров (1941), 85-солагии 
зодрўзи доктори илми тиб, профес-
сор.

Муњиддин Исохонов (1921-1966), 
105-солагии зодрўзи актёри театр, Њу-
нарпешаи шоистаи Тољикистон.

25 ОКТЯБР
Султонмурод Исломов (1951-2013), 

75-солагии зодрўзи доктори илми 
иќтисод, профессор.

Бердї Мингбоев (1941), 85-солагии 
зодрўзи актёри театру кино, Њунарпе-
шаи халќии Тољикистон.

26 ОКТЯБР
Виктор Ковалев (1926), 100-солагии 

зодрўзи доктори илми иќтисод.

Маргарита Маслюкова (1941), 
85-солагии зодрўзи адабиётшинос.

Њалим Соњибов (1926-1999), 100-со-
лагии зодрўзи олими соњаи иќтисод.

Галина Степанова (1911-2006), 
115-солагии зодрўзи актрисаи театр, 
Њунарпешаи шоистаи Тољикистон.

27 ОКТБЯР
Андрей Прокопчук (1896-1975), 

130-солагии зодрўзи доктори илми 
тиб, профессор.

Николай Рањматов (1946), 80-сола-
гии зодрўзи олими соњаи тиб.

28 ОКТЯБР
Њотам Салимов (1966), 60-солагии 

зодрўзи актёри театр.

Абуњомид Ѓазолї – Рўзи гиромидо-
шти хотираи мутафаккири форс-тољик.

МАВЛУДНОМА

Шахсиятњои таърихї, олимони 
варзида,  ходимони давлативу 

љамъиятї мавлуд доранд?  

ПЕШОПЕШ МОРО 
ОГОЊ КУНЕД!

Тел: 221-00-84

Аз идора

АЗ ХОНАДОНИ 
ЗАБОНШИНОС

Мушаррафа Ҷӯраева 29 
августи соли 1965 дар шаҳри 
Душанбе ба дунё омадааст. 
Падари ӯ Рустам Ҷӯраев аз 
забоншиносони маъруфи 
даврони шӯравии тоҷик 
буд. Ӯ факултети шарқши-
носии Донишгоҳи давлатии 
Ленинград, ҳоло Санкт-Пе-
тербургро хатм карда, аввал 
дар Донишгоҳи миллии 
Тоҷикистон ва баъдан До-
нишгоҳи Кӯлоб аз грам-
матикаи тоҷикӣ ва русӣ, 
забоншиносии муқоисавӣ 
ва масъалаҳои таърихи за-
бон дарс мегуфт. Китобҳо-
яш «Из истории времени 
модальных значений гла-
гольных форм таджикско-
го и персидского языков» 
(1962), «Грамматическое 
описание языка «Асрор-
ут-тавҳид» – таджикского и 
персидского памятника Х11 
века» (1964), «Дадажон Тад-
жиевич Таджиев (Краткий 
очерк жизни и научно-пе-
дагогической деятельности 
с приложением библио-
графии» (1965, ҳамроҳи 
феҳрастнигор А. Юнусов), 
«Очерки по истории грам-
матики таджикского и пер-
сидского языков» (1972), 
«Дастур оид ба дарсҳои ама-
лии таърихи забони тоҷикӣ» 
(1972), «Этимологияи 100 
калима» (1985), «Пособие 
по изучению терминологии 
культуры и искусства языка 
дари Афганистана» (1987) 
дар илми забоншиносии 
тоҷик ҷойгоҳи хоса доранд. 

Ва Мушаррафа Ҷӯрае-
ва ҳам аз пайи падар рафт. 
Соли 1982 мактаби миёнаи 
№15-и пойтахтро бо баҳои 
аъло хатм карда, соли 1987 
факултети филологияи 
Университети давлатии 
Тоҷикистон ба номи В. И. 
Ленин – ҳоло Донишгоҳи 

миллии Тоҷикистонро хатм 
кардааст.

АЗ ОМӮЗГОРИ 
МАКТАБ ТО 

ПРОФЕССОР
Фаъолияти Мушарра-

фа Ҷӯраева аз мактаб оғоз 
шуд. Солҳои 1987-1993 дар 
мактабҳои №15 ва №55-и 
Душанбе аз забон ва ада-
биёти тоҷик дарс гуфт. Си-
пас ба Донишгоҳи миллии 
Тоҷикистон ба кор гузашт. 
Дар вазифаи ассистент кор 
кард, давраи аспирантураро 
гузашт, дар кафедраи услуб-
шиносӣ ва таҳрири адабӣ 
фаъолият кард. Як муддат 
аз Донишгоҳ рафт.

Солҳои 2000-2003 ба ҳай-
си ёвари калони сардори 
Раёсати равобити байнал-
милалии Вазорати мудо-
фиаи Тоҷикистон, солҳои 
2003-2007 дар Донишкадаи 
иқтисод фаъолият кард ва 
аз соли 2007 дубора ба фа-
култети журналистикаи 
ДМТ баргашт кард. Солҳои 
2013-2015 докторант ва баъ-
дан дотсенту профессор ва 
мудири кафедраи услубши-
носӣ ва таҳрири адабӣ буд. 
Аз фанҳои забони адабии 
муосири тоҷикӣ, услубши-
носии ВАО, одоби муоши-
рат дар ВАО, медиалинг-
вистика ва медиариторика 
дарс мегуфт. 

Муаллима Ҷӯравева яке 
аз беҳтарин омӯзгорон буд. 
Хушзабон, ширинсухан, 
меҳрубон... Бонуи воқеан, 
донишманд буд. Ҳамин аст, 
ки шогирдон эшонро дӯст 
медоштанд. 

ЭҲТИРОМ ВА 
ХУШГУФТОРӢ 

Соли 1998 Мушаррафа 
Ҷӯраева рисолаи номзадии 
худро зери роҳбарии забон-
шиноси маъруф профессор 

Баҳриддин Ка-
молиддинов ҳи-
моя кард. Унво-
ни рисола ҷолиб 
аст: «Восита ва 
тарзҳои забонии 
ифодаи маънои 
эҳтиром ва хуш-
муомилагӣ дар 
забони тоҷикии 
асри XVI (дар 
асоси “Бадо-
еъ-ул-вақоеъ-
”-и Зайниддин 
Восифӣ)». Ин 
рисола баъдан 
дар шакли моно-
графия таҳти ун-
вони «Воситаҳои 
ифодаи эҳтиром 
ва фурӯтанӣ дар 
забони тоҷикии 
асри XVI», ки 
соли 2004 ба та-

бъ расид. 
Мавзуи мазкур ба наза-

ри банда аз ду ҷиҳат бисёр 
ҷолиб аст:

1. Эҳтиром ва хушмуо-
милагӣ аз як тараф паёми 
забони форсии тоҷикӣ бо-
шад, аз ҷониби дигар бах-
ши муҳиме аз фарҳанги 
миллии мост. Дар таҳқиқо-
ти муаллима Ҷӯраева дар 
мавриди - инсон бо забон 
чӣ гуна эҳтиром мекунад, 
фосилаи иҷтимоиро чӣ гуна 
нигоҳ медорад, муносибати 
худро ба ҳамсуҳбат чӣ гуна 
нишон медиҳад ва хушму-
омилагӣ дар сохтори нутқ 
чӣ гуна ифода меёбад фи-
кру мулоҳизаҳои ҷолиб баён 
шудааст.  

2. Эҳтиром ва хушгуф-
торӣ мароми зиндагии усто-
ди азиз Мушаррафа Ҷӯраева 
буд. Эшон инсоне буданд, 
ки ба хурду калон эҳти-
ром мегузоштанд, ҳатто бо 
шогирдонашон шумо гӯён 
муроҷиат мекарданд. Дар 
кӯчаву хиёбон агар шогир-
дашонро бинанд, сари чам-
бараки мошин ҳам бошанд, 
пиёда мешуданд, шогирдро 
модарвор оғӯш мекарданд 
ва аз ҳолу аҳволаш пурсон 
мешуданд. Муаллима бисёр 
хушгуфтору ширинзабон 
буданд. Кас аз суҳабаташон 
сер намешуд. Бинобар ин, 
илми эҳтиром ва хушгуф-
торӣ фақат самти таҳқиқи 
устоди азиз Мушаррафа 
Ҷӯраева набуд, балки худа-
шон аз ин маслак буданд. 

ПАЙВАНДИ МЕДИА БО 
ЛИНГВИСТИКА

Масъалаи забони ВАО 
яке аз масъалаҳои мурак-
каб ва душвори ҳам илми 
забонишиносӣ ва ҳам жур-
налистика аст. Мушарра-
фа Ҷӯрева дар марҳилаи 
докторӣ масъалаи забони 
ВАО-ро мавриди пажӯҳиш 

қарор додааст. Рисолаи 
доктории ӯ, ки соли 2017 
дифоъ шуд, «Таҳлили ком-
муникативӣ-прагматикии 
формулаҳои устувори му-
ошират дар воситаҳои ах-
бори оммаи Тоҷикистон 
(солҳои 2010–2016)» ном 
дошт. Дар забоншиносӣ 
«прагматика» танҳо маъ-
нои луғавии калимаро на-
меомӯзад. Он мепурсад: 
кӣ мегӯяд, ба кӣ мегӯяд, 
дар кадом вазъ мегӯяд, 
бо кадом мақсад мегӯяд 
ва сухани ӯ ба шунаванда 
чӣ таъсир мекунад? Барои 
журналистика ин масъа-
лаҳо бисёр муҳим ҳастанд. 
Рисолаи доктории муалли-
ма маҳз ҳамин масъалаҳо-
ро фаро мегирад. Таҳқиқо-
ти эшон хусусияти амалӣ 
дорад, зеро барои журна-
лист донистани он ки чӣ 
гуна муроҷиат кунад, савол 
диҳад, андешаи мусоҳибро 
эҳтиром намояд, матнро 
дуруст таҳрир кунад ва 
ҷаҳонбинии аудиторияро 
ба назар гирад... масоили 
муҳим ҳастанд. 

ОСОРИ 
БОҚИМОНДА

Аз доктори илми фило-
логия, профессор Мушар-
рафа Ҷӯраева китобҳои 
зерин ба ёдгор монданд: 
«Воситаҳои ифодаи эҳти-
ром ва фурӯтанӣ дар забони 
тоҷикии асри XVI» (Душан-
бе, 2004), «Теоретические 
основы лингвистического 
анализа речевого этике-
та и некоторых аспектов 
журналистского общения» 
(Душанбе, 2017), «Комму-
никативно-прагматический 
анализ устойчивых формул 
общения в СМИ Таджи-
кистана» (Душанбе, 2017), 
«Таджикский речевой эти-
кет: лингвистический и 
методический аспекты (на 
материале текстов таджик-
ских СМИ)» (Душанбе, 
2023, 310 саҳ.), «Таҳрири 
адабии медиаматнҳо: наза-
рия ва амалия» (Душанбе, 
2023, 78 саҳ.), «Одоби муҳо-
варати тоҷикӣ. Хрестома-
тияи мухтасари одоби муо-
шират» (Душанбе, 2023, 72 
саҳ.). Ҳамчунин, муаллима 
муаллифи мақолаҳои зиёди 
илмӣ ҳастанд, ки солиёни 
зиёд ба рушди забоншино-
сии тоҷик хизмат хоҳанд 
кард. 

Вале муҳимтарин асари 
муаллима, ки дар ёди шо-
гирдон абадӣ хоҳад монд, 
муҳаббати модарона аст, ки 
онро чизе иваз карда наме-
тавонад.

Ёдаш ба хайр!

О. Нозир

ИЛМИ ЭЊТИРОМ ВА ХУШГУФТОРӢ 
Дар сӯги профессор Мушаррафа Ҷӯраева

Ҳар субҳ вақте аз хоб бе-
дор мешаваму телефонамро 
ба даст мегирам, қабл аз он 
ки вориди шабакаҳои иҷти-
моӣ шавам ба худ мегӯям: 
“Худоё хабари баде набо-
шад...”, зеро вақтҳои охир 
шумхабарҳо хастаамон кар-
да. Бо вуҷуди он ки журна-
лист ҳастам ва хабар барои 
ман новобаста аз хубу бад бу-
данаш хабар аст, вале даргу-
зашти инсонҳои нек ба одам 
бетаъсир буда наметавонад. 
Субҳи 19 октябр ҳам саҳи-
фаи Фейсбукро боз карда-
му хабари даргузашти усто-
ди факултаи журналистика, 
доктори илмҳои филология, 
профессор ва аз ҳама муҳим 
инсони меҳрубону хушгуфтор 
Мушаррафа Ҷӯраева андуҳги-
нам кард... 

ЭЪЛОН
    � Пианинои нави ол-

монӣ (Zimmermann и 
Petrof)-ро мефурӯшам. 
Тел.: 915-99-33-30 

ХИЗМАТРАСОНИҲОИ 
ГУНОГУН

    � Таъмири яхдон бо 
кафолат. Тел.: 919-03-
07-78, 934-65-89-54 

ИҶОРА МЕДИҲАМ
    � 3-ҳуҷрагӣ бо соҳиб-

хона, Театри ҷавонон 
(барои ду нафар до-
нишҷӯ 500 сомонӣ, ба-
рои як коргар 1000 со-
монӣ). Тел.: 938-984-238 

НИЁЗ ДОРЕМ
    � Ба маҳсгарзанони 

дорои сертификат ниёз 
дорем. Тел.: 55-260-94-
94

    � Меҳмонхона ба 
маъмурият, ресепшнист, 
бармен, ошпаз, саро-
шпаз ниёз дорад. Тел.: 
917-65-36-53 

ЭЪТИБОР 
НАДОРАД

    � Шаҳодатнома ва 
иқтибоси соҳибкори ин-
фиродӣ ба номи Ёрма-
тов Алишер Хусейно-
вич, №0421473, РМА: 
037984515, санаи судур 
12.02.2020, Нозироти 
андоз дар ноҳияи И. 
Сомонӣ, аз сабаби гум 
шуданаш беэътибор 
дониста шавад. 

    � Ш и н о с н о м а и 
шаҳрвандӣ, А02890885, 
ба номи Эрматов Фи-
руз Аминович, ки санаи 
28.12.2019 аз ҷониби 
ШВКД-1 н. Сино дода 
шудааст, аз сабаби гум 
шуданаш беэътибор 
дониста шавад. 

    � Аттестати синфи 
11, Т-АТУ №1057864, 
ба номи Икромӣ Муда-
сир Олимхон, ки соли 
2022 аз ҷониби МТМУ 
№73-и н. Рӯдакӣ дода 
шудааст, аз сабаби гум 
шуданаш беэътибор 
дониста шавад.  

    � Ш и н о с н о м а и 
техникӣ-инвентарӣ, 
№02/1223, ба номи 
Хайдаров Абдурахим, 
бо суроғаи ш. Душанбе, 
н. И. Сомонӣ, к. Ҳамза-
алиев 17, аз сабаби гум 
шуданаш беэътибор 
дониста шавад. 

    � Шартнома оид ба 
сохтани манзили ис-
тиқоматӣ дар кӯчаи Н. 
Ганҷавӣ, ш. Душанбе 
бо дастгирии фармоиш-
диҳанда харидор ва тар-
тибу тарзи маблағгузори 
х/ф он аз 12.12.2020, 
байни ҶДММ "Фароруд 
Гуруҳ" ва Баротов Ҷам-
шед Холназарович, ш. 
Душанбе, н. Сино, к. Н. 
Ганҷавӣ, ошёнаи 12, 
ҳуҷраи 1202 (2-ҳуҷрагӣ), 
62 м.м., аз сабаби гум 
шуданаш беэътибор до-
ниста шавад. 

    � Дастгоҳи ҳисобба-
робаркунӣ (кассовый 
аппарат “Меркури” 115Ф 
338651) ба номи Расу-
лов Холназар Азимович, 
РМА: 025093474, аз са-
баби гум шуданаш беэ-
ътибор дониста шавад. 

    � Аттестати синфи 
9, ба номи Сайдалиева 
Оиша Шамсиддиновна, 
соли 1997, хатмкардаи 
мактаби рақами 6-и ҷа-
моати Чилчах, н. Те-
мурмалик, в. Хатлон, аз 
сабаби гум шуданаш бе-
эътибор дониста шавад. 

    � Диплом ба номи 
Азизбеков Миралибек 
Дилдорбекович, ки соли 
1983 аз ҷониби Дониш-
гоҳи тарбияи ҷисмонии 
ба номи С. Раҳимов 
дода шудааст, аз сабаби 
гум шуданаш беэътибор 
дониста шавад. 

    � Шиносномаи техни-
кии хонаи истиқоматӣ 
ва Шартномаи хариду 
фурӯши қисми бинои 
хона ва талаботҳои ис-
теҳсоли таҳти феҳра-
сти рақами 9Ш-131 аз 
санаи 03.02.2015, аз 
тарафи Идораи нотари-
алии давлатии ноҳияи 
Синои ш. Душанбе бо 
суроғаи шаҳри Душан-
бе, 1-ум гузаргоҳи кӯ-
чаи Н. Ганҷавӣ, литери 
41.1/х, хонаи рақами 
26/4, ки ба номи Холиқ-
зода Меҳрангез тааллуқ 
дорад, бинобар сабаби 
гум шудан беэътибор 
дониста шаванд.

    � Аттестати синфи 
11, №0656031, ба номи 
Раҳимов Сафарали Ҷу-
махонович, ки соли 2013 
аз ҷониби МТМУ №11-и 
н. И. Сомонӣ дода шуда-
аст, аз сабаби гум шуда-
наш беэътибор дониста 
шавад. 

    � Ш а ҳ о д а т н о м а и 
хоҷагии деҳқонии Чу-
янчи ба номи Раҷа-
бов Иноятулло, РЯМ: 
0730125138, РМА: 
076129628, бинобар са-
баби гум шуданаш беэ-
ътибор дониста шавад.

    � Шиносномаи тех-
никӣ ба номи Ҳукматов 
Равшан Авазович, бо 
суроғаи ш. Душанбе, н. 
Сино, к. А. Навоӣ, дом 
11/1, ҳ. 5, аз сабаби гум 
шуданаш беэътибор до-
ниста шавад. 

    � Шиносномаи тех-
никӣ, Дафтари ҳавлӣ 
ва Шартномаи хариду 
фурӯши квартира таҳти 
феҳристи №1Ш-1311, аз 
03.12.2013, ба номи Ка-
ноатов Бадриддин Шам-
сиддинович, бо суроғаи 
ш. Душанбе, н. И. Со-
монӣ, хиёбони Рӯдакӣ, 
хонаи 106, квартираи 31 
аз сабаби гум шуданаш 
беэътибор дониста ша-
вад. 

    � Аттестати синфи 9, 
Т-ШТУ №0222941, ба 
номи Сатторова Шукро-
на Файзалиевна, ки соли 
2015 аз ҷониби гимнази-
яи №19-и ш. Душанбе 
(собиқ МТМУ №19-и н. 
Сино) дода шудааст, аз 
сабаби гум шуданаш бе-
эътибор дониста шавад. 

    � Шиносномаи тех-
никӣ ва дигар ҳуҷҷатҳои 
ҳуқуқмуайянкунанда 
ба номи Исаева Ната-
лия Музафаровна, бо 
суроғаи ш. Душанбе, 
н. Фирдавсӣ, к. С. Ше-
розӣ 20/5, кв. 24, аз 
17.02.2025, аз сабаби 
гум шудан беэътибор 
дониста шаванд. 

    � Шиносномаи хо-
риҷии шаҳрванди Рос-
сия, 55 0619923, ба 
номи Зарипова Шахноза 
Фахриддиновна, ки са-
наи 30.09.2021 аз ҷони-
би ВКХ Россия, 99201, 
дода шудааст, аз сабаби 
гум шуданаш беэътибор 
дониста шавад. 

    � Шартнома оид 
ба сохтмони манзили 
истиқоматӣ ва хари-
ду фурӯши манзили 
дуҳуҷрагӣ бо масоҳа-
ти 62 метри мураббаъ, 
воқеъ дар ошёнаи 12-
уми бинои кӯчаи Низо-
мии Ганҷавӣ, ҳуҷраи 
1202 (2-ҳуҷрагӣ), ки 
байни ҶДММ «Фароруд 
Гуруҳ» ва Ҷамшед Ба-
ротов баста шудааст, аз 
сабаби гум шудан беэ-
ътибор дониста шавад. 

    � В а с и я т н о м а 
таҳти феҳрасти рақа-
ми 2Г-4268 аз санаи 
28.09.2015, ки аз тара-
фи Идораи нотариалии 
давлатии шаҳри Ваҳдат 
ба номи Ҷобиров Али 
Суҳробович тасдиқ гар-
дидааст, бо сабаби гум 
шуданаш беэътибор до-
ниста шавад.

Телефони шуъбаи эълон: 
(+992) 93 111 08 87

БАРҲАМ МЕХӮРАД
    � ҶДММ «Шамси 

Ниссо», №0292983, 
РЯМ: 0110037089, 
РМА: 010114273, 
барҳам мехӯрад. Ҳа-
маи арзу шикоятҳо дар 
давоми 2 моҳ қабул 
карда мешаванд. 

    � ҶДММ «Ваҳдат 
Текстайл», №0281550, 
РЯМ: 0110025328, 
РМА: 010101455, 
барҳам мехӯрад. Ҳа-
маи арзу шикоятҳо дар 
давоми 2 моҳ қабул 
карда мешаванд.

    � ҶДММ "Исмоил 
Фарм", №0265993, 
РЯМ: 0410030968, 
РМА: 040052272, 
барҳам мехӯрад. Ҳа-
маи арзу шикоятҳо дар 
давоми 2 моҳ қабул 
карда мешаванд. 

МЕХАРАМ

    � Фавран мехарам! 
Ҷевони либос, мизу кур-
сӣ, гарнитури ошхонаву 
хонаи хоб, яхдон, кондит-
сионерҳо. Тел.: 909-99-
17-40, 985-15-31-19, 985-
71-28-99, 008-33-32-94

    � Фавран мехарам! 
Ҷевони либос, мизу 
курсӣ, гарнитури хоб ва 
ошхона, яхдон, кондит-
сионерҳо. Тел.: 909-99-
17-40, 985-15-31-19, 985-
71-28-99, 008-33-32-94

    � Зарфҳо, парда, кур-
па, курпача, қолин, па-
лос, одеяла, китобҳо, 
телевизорҳои замонавӣ, 
расмвораҳо, фляг ва 
зарфҳои сирдор. Тел.: 
903-30-83-07, 987-60-50-
47, 979-14-66-22, 07-814-
56-65 

    � Зарфҳо, қолинҳо, 
флягҳо, асбобу анҷоми 
шуравӣ, танга ва ғайраҳо. 
Тел.: 903-00-91-40, 985-
49-40-29, 919-77-47-43 

    � Зарфҳо, дегҳо, бал-
лонҳои газӣ, асбобу 
анҷом, оҳанпора, коғазпо-
ра, танга, нишон, ҳайкал-
ча, мошинаи ҷомашӯӣ, 
мошинаи дарздӯзӣ, қолин, 
кондитсионерҳо, курпача 
ва пахта. Тел.: 919-29-00-
07, 003-777-001, 300-03-
19-33 

    � Зарфҳо, дегҳо, бал-
лонҳои газӣ, асбобу анҷом, 
оҳанпора, коғазпора, тан-
гаҳо, нишон, ҳайкалчаҳо, 
мошинаи ҷомашӯӣ, моши-
наи дарздӯзӣ, қолин, кон-
дитсионерҳо, курпача ва 
пахта. Тел.: 919-29-00-07, 
003-777-001 

    � Флягҳо, курпача, қо-
лин, нишон, медал, асбо-
бу анҷом, зарфҳо, дегҳо, 
оташдони чӯянӣ, танга, 
мошинаи дарздӯзӣ, бал-
лонҳои газӣ, таҷҳизоти 
шӯравӣ, ҳайкалчаҳо, 
оҳанпора, коғазпора. 
Тел.: 988-33-73-61, 905-
98-77-88

(Аввалаш дар сањ. 3

Дар ҳамон модда ранги миллӣ, ҳай-
вони миллӣ ва парандаи миллӣ низ 
муайян шудаанд.  

Дар Бангладеш низ гули «шапла» 
- як навъи нилуфари обӣ мақоми кон-
ститутсионӣ дорад. Ҷолиб он аст, ки 
худи нишони давлатии Бангладеш 
дар атрофи ҳамин гули миллӣ сохта 
шудааст. 

Малайзия низ ин таҷрибаро дорад. 
Гули гибискус 28-уми июли соли 1960 
аз ҷониби Сарвазири онвақта Тунку 
Абдулраҳмон гули миллӣ эълон шуда-
аст. Пеш аз интихоби он ҳафт навъи 
гул пешниҳод шуда, ҳатто назарсанҷӣ 
анҷом ёфтааст. Дар интихоби ниҳоӣ 
омилҳое чун шинохташаванда буда-
ни гул, рангу шакли ҷолиб, паҳнша-
вии васеъ дар кишвар ва надоштани 
мақоми гули миллии давлати дигар 
ба назар гирифта шудаанд.  

Дар Сингапур орхидеяи машҳури 
Vanda Miss Joaquim соли 1981 аз миё-
ни тақрибан 40 номзад интихоб шуд. 
Сабаби интихоб танҳо зебоӣ набуд, 
балки тобоварӣ, шукуфтани пайваста 
ва мутобиқшавии он ба иқлим ҳамчун 
ифодаи «рӯҳи Сингапур» ба назар ги-
рифта шудааст. 

Дар Кореяи Ҷанубӣ «мугунгҳва» 
- Rose of Sharon гули миллӣ аст. Ва-
зорати корҳои дохилӣ ва амнияти Ко-
рея мегӯяд, ин гул ҳанӯз аз замонҳои 
қадим дар фарҳанги кишвар мавқеи 
хос дошта, пас аз истиқлол ба таври 
табиӣ ҳамчун рамзи миллӣ пазируф-
та шуд. Имрӯз тасвири он дар нишо-
ни Президент, нишони вакилон ва 
рамзҳои баъзе ниҳодҳои давлатӣ дида 

мешавад.
Дар Бутан гули кабуди кӯҳӣ (Blue 

Poppy) гули миллӣ аст.  
Шри-Ланка низ нилуфари кабуди 

обиро ҳамчун гули миллӣ муаррифӣ 
мекунад. Ин маълумот дар манбаъҳои 
расмии дипломатии кишвар дар қато-
ри дарахт, паранда ва дигар рамзҳои 
миллӣ оварда шудааст.  

Пас, таҷрибаи Тоҷикистон истисно 
нест. Баръакс, давлатҳо аз гулҳои мил-
лӣ барои чанд ҳадаф истифода меку-
нанд: таҳкими ҳувияти миллӣ, муар-
рифии табиати кишвар, дипломатияи 
фарҳангӣ, сайёҳӣ, тарбияи экологӣ ва 
эҷоди рамзҳои шинохташаванда дар 
арсаи байналмилалӣ.

Хусусияти Тоҷикистон дар он аст, 
ки якбора ду гул - Лола ва Сиёҳгӯш 
мақоми миллӣ гирифтаанд. Ин инти-
хоб метавонад ба гуногунии табиӣ ва 
мероси фарҳангии кишвар ишора ку-
над. Агар минбаъд ин рамзҳо на танҳо 
дар санад, балки дар намоишгоҳҳо, 
боғҳо, чорабиниҳои байналмилалӣ, 
маҳсулоти сайёҳӣ, тарроҳии шаҳрӣ 
ва барномаҳои фарҳангӣ истифода 
шаванд, метавонанд ба яке аз нишо-
наҳои шинохташавандаи Тоҷикистон 
табдил ёбанд. 

ГУЛИ МИЛЛӢ

РЕЗААХБОР

Рўзи 14-уми октябр прези-
денти Федератсияи футболи 
Тољикистон Рустам Эмомалї 
дар дењаи Даштаки љамоати 
Ќалъаихуми ноњияи Дарвоз як 
академияи футболиро барои 
Вилояти Мухтори Кўњистони 
Бадахшон (ВМКБ) ифтитоњ 
кард. Бинои дуошёнаи акаде-
мия дар майдони 7,8 њазор ме-
три мураббаъ сохта шудааст. 
Майдони футбол барои тамоши 
2000 кас пешбинї шудааст.

***
Сарвар Њамидов дар му-

собиќаи Professional Fighters 
League (PFL) дар Иёлоти Мут-
тањида ба пирўзї даст ёфт. Дар 
мусобиќаи PFL, ки дар Чика-
го баргузор шуд, намояндаи 
Тољикистон дар раунди аввал 
раќиби бразилї Рафаэл до На-
сименторо нокаут кард. Бо ин 
ѓалаба, омори касбии ў ба 18 
пирўзї ва як шикаст расид. Ин 
набард рўзи 17 октябр дар маљ-
мааи «Wintrust Arena»-и шањри 
Чикаго баргузор шуд.

***
Аз 31-уми октябр то 13-уми 

ноябр дарр шањри Дакари Се-
негал Бозињои олимпии навра-
сон баргузор мешавад. Тољики-
стонро дар ин мусобиќа шаш 
варзишгар, шиноварон Некрўз 
Шокиров ва Собияхон Ѓозие-
ва, муштзан Ањмадшоњ Њоши-
мов, људокор Асмар Шариф, 
варзишгарони соњаи варзиши 
сабук Ганљина Рањимова ва Бу-
нёдбек Худойќулов намояндагї 
мекунанд.

***
Ҷадвали бозиҳои мавсими 

52-юми мусобиқаи байнал-
милалии «King’s Cup» расман 
эълом шуд. Дар бозии даври 
нимниҳоӣ, ки 14-уми ноябр 
баргузор мешавад, дастаи мун-
тахаби футболи Тоҷикистон бо 
тими миллии Уммон бозӣ ме-
кунад. Дар ҷуфти Тайланд ва 
Бруней бо ҳам бозї хоҳанд кард. 
Бозии нињоӣ рӯзи 17-уми ноябр 
ба наќша гирифта шудааст.

ЉУДО

ЉОМИ ТОЉИКИСТОН

ФУТЗАЛ

ЛИГАИ ДАЪВАТ

ЃОЛИБОНИ ЉОМИ ПРЕЗИДАНТИ 
ТОЉИКИСТОН МАЪЛУМ ШУДАНД

ЯК ПИРЎЗЇ ВА ЯК БОХТИ 
«ИСТИЌЛОЛ»-У «РЕГАР-ТАДАЗ»

«ХУЉАНД» БОРИ ШАШУМ БАРАНДА ШУД

ДУ БОЗИИ ДЎСТОНАИ ТОЉИКИСТОНУ
РУСИЯ ДАР ДУШАНБЕ

15

Дастаи футболи «Хуљанд» 
тањти роњбарии мутахассиси 
сербиягї Милан Милано-
вич дар бозии нињоии Љоми 
Тољикистон-2026  бар тими 
«Сардор»-и шањри Турсун-
зода пирўз шуд. 

Вохўрї рўзи 18-уми октябр 
дар Варзишгоњи марказии 
шањри Истаравшан баргу-
зор шуд ва бо њисоби 2:1 ба 
охир расид ва «Хуљанд» бори 
шашум дар таърихи худ соњи-
би ин љом шуд.  Њамлагари 
дастаи «Хуљанд» Љањонгир 

Эргашев бењтарин бозигари 
бозии нињоии Љоми Тољи-
кистон-2026 эътироф шуд. 
Ќаблан «Хуљанд» солњои 
1997/1998, инчунин солњои 
2002, 2008, 2017 ва 2021 ба-
рандаи Љоми Тољикистон 
шуда буд.

Барои пирўзї дар Љо-
ми Тољикистон-2026 даста 
бо љоизаи пулї дар њаљми 
200 њазор сомонї ќадрдонї 
гардида, роњхати марњи-
лаи гурўњии Лигаи даъвати 
КФО-2027/2028- ро низ ба 
даст овард.

Дастањои мунтахаби фут-
зали Тољикистон ва Русия дар 
Душанбе ду бозии санљишии 
дўстона баргузор карданд, 
ки дар њарду вохўрї мењмо-
нон пирўз шуданд.

19-уми октябр дар маљма-
аи варзишии «Кохи Олимп»-и 
шањри Душанбе бозии аввали 
дўстона байни дастањои мун-
тахаби футзали Тољикистон ва 
Русия баргузор шуд. Вохўрї 
бо њисоби 11:2 ба суди дастаи 
мунтахаби Русия анљом ёфт. 
Аз њайати дастаи мунтахаби 

Тољикистон Самандар Ризо-
мов ва Муњаммад Раљабовва 
аз њайати Русия Артём Антош-
кин (хет-трик), Азиз Мужда-
ков (дубл), Андрей Понкратов 
(дубл), Антон Соколов, Ми-
хаил Москалев, Александр 
Пирогов ва Владислав Му-
син-Пушкин гол заданд.

Бозии дуюм 20-уми октябр 
баргузор шуд ва боз њам бар 
нафъи мењмонон ба анљом 
расид. Ин навбат дастаи Ру-
сия бо 7 гол иктифо кард, аммо 
соњибони майдон боз њам 2 гол 
заданд. 

Рўзњои 17 ва 18-уми ок-
тябр дар Маљмааи варзи-
шии шањри Кўлоб Мусо-
биќаи љумњуриявї људо барои 
дарёфти Љоми Президенти 
Љумњурии Тољикистон бар-
гузор шуд.

Дар рўзи якуми мусобиќа 
људокорон дар вазнњои то 
60, 66 ва 73 килограмм ќувва 
озмуданд. Дар фарљоми са-
бќатњои рўзи якум ѓолибону 
љоизадорон бо љоизањо ва му-
кофотњои пулї ќадрдонї шу-
данд. Пањлавонони шинохта 
Мењрзод Суфиев дар вазни то 

60 кг, Искандар Мањмадхоља-
зода дар вазни то 66 кг ва Ма-
съуди Ањмадзод дар вазни то 73 

кг њунари арзанда нишон дода, 
бар њамаи њарифонашон ѓолиб 
омаданду нишонњои тило ва 

инчунин њар кадоме 70 њазор 
сомониро сазовор шуданд.

Дар рўзи дуюм пањлаво-
ни шинохта Абубакр Боќиев 
дар вазни то 81 кг, Музам-
мир Каримзода дар вазни то 
90 кг, Сомонї Кишваров дар 
вазни то 100 кг ва Парвиз Аб-
дурањмонов дар вазни +100 
кг сазовори нишонњои тилои 
мусобиќа шуда, инчунин њар 
кадоме соњиби 70 њазор со-
монї гардиданд.

Њамчунин љоизадорони 
нишонњои нуќра ва биринљї 
мутаносибан соњиби 50 њазор 
ва 30 њазор сомонї гардиданд.

Дастањои футболи Тољики-
стон «Истиќлол»-и Душанбе 
ва «Регар-ТадАЗ»-и Турсун-
зода дар Лигаи даъвати Кон-
федератсияи футболи Осиё 
ширкат доранд.

Дастаи «Истиќлол» дар як 
гурўњ бо дастањои «Наљмењ» 
(Лубнон), «Ал-Арабї» (Ку-
вайт) ва «Њомс Ал-Фидоа»-и 
Сурия дар Њисор ќувва ме-
санљад. Дар бозии якум шо-
гирдони Левченко аз дастаи 
лубнонї бо њисоби 0:1 ши-

каст хўрданд. Дар бозии дуюм 
«Истиќлол» дастаи «Ал-Ара-

бї»-ро бо њисоби 2:0 маѓлуб 
кард. Голњоро Рустам Соиров 

ва Алишер Шукуров заданд.
Дастаи «Регар-ТадАЗ»-и 

Турсунзода дар як гурўњ бо 
дастањои «Гоа» (Њинустон), 
«Ал-Ќадисия» (Кувайт) ва 
«Фортис» (Бангладеш) аст. Ин 
даста дар нахустин бозии худ 
дар марњилаи гурўњї бар тими 
«Гоа»-и Њиндустон бо њисоби 
2:1 пирўз шуд. Дар даври ду-
юм турсунзодагињо бо њисоби 
0:1 аз «Ал-Ќадисия» шикаст 
хўрданд.

Њамаи бозињои ин гурўњ дар 
Кувайт баргузор мешаванд.

Сканворд

ИСБОТИ ХУБӢ

- Ҳазор бор ба шавҳарам гуфтам, ки ман зани хуб ҳа-
стам. Ба сараш дод задам, ҷангҷол ҳам кардам, дашномаш 
додам ва ҳатто зарбу латаш кардам... Вале ӯ ҳеҷ не ки ба 
хубии ман бовар кунад.

ВОХӮРӢ

Духтур ба мариз:
- Хабарҳои хуш! Шумо боз метавонед ҳамсари худро 

бубинед.
Мариз:
- Охир вай 5 сол пеш мурда буд.
Доктор:
- Ман медонам... 

ТАРЗИ ГУФТОР

Беморхона. Ҳамшираи шафқат ба духтур:
- Духтур! Бемори палатаи ҳафтум аҳволаш дақиқа ба 

дақиқа бад шуда истодааст.
Духтур бо ғазаб ба ҳамшира гуфт:
- Чанд бор гуфтам, ки чунин ноумедона ҳарф назанед. 

Бояд чунин гуфт: “Бемор аз палатаи ҳафтум фикр меку-
над, ки аҳволаш бад шуда истодааст”.

Ва ба сӯйи бемор нарафт. 
Рӯзи дигар ҳамшира бо овози оромона ба духтур мегӯяд:
- Духтур! Бемор аз палатаи ҳафтум фикр мекунад, ки 

ӯ мурдааст…

ХОБ

Зани тундхӯе ними шаб дар хоб дасту по мезад ва фиғон 
мекард. Шавҳараш ӯро аз хоб бедор карда, сабаб пурсид.

Зан гуфт:
- Хоби баде дидам, гӯё ман мурдааму мардум дар та-

раддуди гӯру кафани ман шудаанд.
Шавҳар гуфт:
- Аҷаб аҳмақам ман, ки туро бедор кардам.

БИНОИ ИСЛОМ

Кӯҳистони Тоҷикистон. Сад сол пеш. Муфтӣ ба деҳае 
меояд ва аз марди кӯҳистонӣ мепурсад:

- Бигӯ, ки бинои Ислом бар чанд навъ аст?
Марди кӯҳистонӣ:
- Бар даҳ навъ.
Муфтӣ:
- Аблаҳ, хато кардӣ!
Ва ба навкаронаш амр мекунад, ки ӯро бо қамчин за-

нанд. Бегоҳӣ мард ба хона нолишкунон меояд. Занаш аз ӯ 
сабаб мепурсад. Мард мегӯяд, ки ба саволи муфтӣ оид ба 
бинои Ислом даҳ гуфта ҷавоб гуфтам. “Хато ҷавоб додӣ” 
гуфта, маро заданд.

Зан:
- Мемурдӣ, ки бигӯӣ бинои Ислом бар панҷ навъ аст.
Мард:
- Э зани аблаҳ! Даҳи маро қабул накарду панҷи туро 

қабул мекунад?

Шеравган ҲАКИМОВ   

МАҶБУР

Аз марде пурсиданд:
- Фарқи марди муҷаррад аз 

зандор дар чист?
Мард гуфт:
- Муҷаррад ҳама корҳои хо-

наро худаш мекунад.
Боз пурсиданд:
- Зандор чӣ?
Мард гуфт:
- Зандорро занаш маҷбур 

мекунад, ки кор кунад.

САРИ ЛУЧ

Зан ба шавҳараш:
- Мардак, дар ин барфу бо-

рону шамол барои чӣ сари луб-
луч дар кӯча мегардӣ? Саратро 
хунук мезанад охир, чаро тел-
пак напӯшидӣ?

Шавҳар:
- Кампир, доду фарёд накун, 

саре, ки дар 80 рафта, олим 
нашуд, академик нашуд, про-
фессор нашуд, шоир нашуд, 
агроном нашуд, мон, ки сар-
мояш занад!

ЧӢ ХӮРАМ?

Наврасе бори аввал хост, ки 
рӯза бигирад. То фаро расида-
ни шом вақти кам монда буд, 

вале ӯ дигар тоқат карда на-
тавонист. Бо ҳар баҳона рӯза-
ашро хӯрдан мехосту ба торҳои 
асаби падараш нохун мезад.

- Дада, шоколад хӯрам, рӯ-
заам мешиканад?

- Бале...
- Оби газнок нӯшам чӣ?
- Мешиканад...
- Чӣ хӯрам, ки рӯзаам наши-

канад?
Падар бо қаҳр:
- Калтак!

ҲАЙРАТИ КӮДАК

Модар тифлакашро ором 
мекунонад. Духтарчаи панҷ-
солааш дар ин асно аз модар 
мепурсад:

- Оча, барои чӣ ӯ гиря ме-
кунад?

Модар мегӯяд:
- Намедонам, шояд ягон ҷо-

яш дард мекунад.
Духтарак ба ҳайрат омада:
- Куҷояш дард мекунад? 

Охир, ҳама ҷояш напа нав аст 
ку!

РАШК

Марди бадрашке ҳамеша за-
нашро рашки беҳуда мекард. 
Рӯзе зану шавҳар ҷанҷол кар-

данду зан гуфт:
- Дар дилам ҳазор умед ба 

шумо ба шавҳар баромадаму...
Зан суханашро тамом на-

карда, шавҳар дарҳол:
- Умед кист?

СУРУДХОНӢ

Писарчаи хурдсоле ҳамроҳи 
модараш дар боғ сайругашт 
доштанд. Ногаҳон писарча бо 
овози баланд мегӯяд:

- Очаҷон, ман пешоб дорам.
Модараш ӯро ором карда, 

мегӯяд:
- Писарам, дар байни мар-

дум ин хел нагӯ, айб аст. Суруд 
хондан мехоҳам бигӯ, ман ху-
дам мефаҳмам.

Рӯзи дигар, нисфи шаб пи-
сарча падарашро аз хоб бедор 
карда, мегӯяд:

- Падарҷон, ман суруд хон-
дан мехоҳам.

- Бачаҷон, ҳама хобанд, ту 
ҳам хоб кун. Субҳ шавад, ҳарду 
якҷоя мехонем.

- Охир, ман ҳозир хондан 
мехоҳам,- исрор мекунад пи-
сарча.

- Хуб, паст-паст дар гӯши 
ман хондан гир, то дигаронро 
аз хоб бедор накунӣ,- мегӯяд 
падар.


